
Глобал экологик фонд  Кичик грантлар дастури  7-ишчи  босқичининг мамлакат дастурини амалга ошириш стратегияси
Ўзбекистон

Еттинчи ишчи  босқичнинг молиявий ресурслари – Кичик грантлар дастурининг Мамлакат дастури (АҚШ долларида)
 
	2008 йилдан буён ҳозиргача Кичик грантлар дастури доирасида ажратилган грантлар:                        
	3,528,529.86 АҚШ доллари

	Глобал экологик фонд 7-Ишчи босқичининг асосий маблағлари:                               
	500,000 АҚШ доллари (тасдиқланиши кутилмоқда)

	Глобал экологик фонд 7-Ишчи босқичининг  Ресурсларни шаффоф тақсимлаш тизими (STAR) маблағлари:                                                                              
	1,422,542 АҚШ доллари (тасдиқланиши кутилмоқда)

	Глобал экологик фонд 6-Ишчи босқичининг асосий маблағлари ва STARнинг қолдиқ маблағлари (бор бўлса):
	35,000 АҚШ доллари 

	Бошқа маблағлар (аниқ)
	АҚШ доллари

	Бошқа маблағлар (кутилмоқда/жалб қилинади)   
	АҚШ доллари


1. УМУМИЙ МАЪЛУМОТ 
Глобал экологик фонднинг (ГЭФ) корпоратив дастури сифатида, Бирлашган Миллатлар Ташкилотининг Тараққиёт дастури (БМТТД) томонидан амалга оширилаётган ГЭФ Кичик грантлар дастурининг (КГД) Ишчи босқич стратегиялари ГЭФ ҳамда молиялаштирувчи шерикларнинг стратегиялари билан мослаштирилган ҳолда, глобал экологик муаммолар ҳамда барқарор ривожланиш масалаларини ҳал этишга қаратилган инновацион, инклюзив ва таъсирчан лойҳалар портфелини ҳавола этади. 

Фуқаролик жамияти ташкилотлари ва жамоат тузилмалари, шу жумладан, аёллар гуруҳлари, туб аҳоли, ёшлар ва ногиронлар ташкилотлари томонидан маҳаллий даражада амалга оширилувчи саъй-ҳаракатлар муҳим аҳамият касб этади, негаки улар турфа хил манфаатдор томонлар иштирокидаги иттифоқларнинг шаклланиши, ГЭФ-7 Дастур йўналишлари, БМТТДнинг 2018-2021 йилларга мўлжалланган Стратегик режаси ва БМТнинг  Барқарор ривожланиш мақсадларига эришиш йўлидаги милиий устувор йўналишларнинг амалга оширилиши ва бошқа халқаро мажбуриятларнинг бажарилишига ҳисса қўшиш орқали экология соҳасида глобал афзалликларнинг яратилишига  хизмат қилади
.  

Дунёнинг 133 дан зиёд мамлакатидаги 26 йиллик муваффақиятли фаолият натижаларига асосланган ҳолда, КГДнинг 7-Ишчи босқичи “устувор аҳамиятга эга бўлган ер ва денгиз ландшафтларидаги глобал экологик муаммоларни ҳал этиш мақсадида, маҳаллий даражадаги инновацион, инклюзив ва мослашувчан ташаббусларни илгари суриш ва қўллаб-қувватлаш ҳамда турфа хил манфаатдор томонлар иштирокидаги шерикликларни шакллантириш”га қаратилган. 

2. ҚИСҚАЧА ХУЛОСА: Асосий натижалар/ютуқлар
2.1. Дастурнинг Ўзбекистонда
 амалга оширилиши 2008 йилда бошланган бўлиб, ГЭФ КГДнинг мамлакатдаги илк лойиҳаси 2008 йил 18 сентябрь куни маъқулланган ва кўп ўтмай  амалга оширила бошланган. Ўтган 12 йил мобайнида Дастур доирасида ГЭФ томонидан молиялаштирилган умумий қиймати 3,500,000 АҚШ долларига тенг бўлган 104 та лойиҳа қўллаб-қувватланган. Шунингдек, Дастур доирасида турли манбалардан 12,000,000 АҚШ долларидан кўпроқ миқдордаги қўшимча молиялаштириш жалб этилган.  Дастур доирасида амалга оширилган 104 та лойиҳанинг 18 таси биологик хилма-хиллик (БХХ), 46 таси – иқлим ўзгариши (ИЎ), 33 таси тупроқ деградацияси (ТД) ва 7 таси салоҳиятни юксалтириш (СЮ) каби устувор йўналишларни қамраб олган
. 

2.2. Таъкидлаш жоизки, гарчи кўп лойиҳалар расман битта устувор йўналишга тааллуқли, деб белгиланган бўлса-да, амалда, улар бир неча соҳа ва мавзуларни қамраб олиб, ўзаро боғлиқ. Масалан, Қорақалпоғистонда амалга оширилган ерга ҳайдамасдан ишлов бериш лойиҳаси иқлим ўзгаришига қарши кураш доирасидаги лойиҳа, деб белгиланган, негаки унинг асосий мақсади - азот оксиди чиқиндиларини камайтиришга қаратилган. Аммо, шу билан бирга, лойиҳани тупроқ деградациясига қарши кураш соҳасига ҳам тегишли, деб билиш мумкин, негаки унинг доирасида таклиф қилинган ечим, шунингдек, ер унумдорлигининг тикланишини ҳам таъминлайди. 

2.3. Қуйида лойиҳаларнинг устувор йўналишлар кесимидаги тақсимоти келтирилган. 

1-расм. Лойиҳалар сони 
Лойиҳаларнинг тематик йўналишлар кесимидаги сони (2020 йил 30 июнь ҳолатига кўра, жами 104 та лойиҳа)
Биологик хилма-хиллик

Иқлим ўзгариши 

Тупроқ деградацияси 

Салоҳиятни юксалтириш

2-расм. ГЭФ КГД доирасида молиялаштирилган лойиҳалар умумий қиймати

ГЭФ КГД лойиҳаларининг жами молиялаштирилиши 

ГЭФ КГД

Қўшма молиялаштириш

3-расм. Маблағларнинг устувор йўналишлар кесимида тақсимланиши 

2020 йил 30 июнь ҳолатига кўра 

ГЭФ КГД грантларининг тематик йўналишлар бўйича тақсимоти 


Биологик хилма-хиллик

Иқлим ўзгариши 

Тупроқ деградацияси 

Салоҳиятни юксалтириш

Биологик хилма-хиллик          Тупроқ деградацияси           Жами     
4-расм. Устувор йўналишларга йўналтирилган маблағлар улуши 

Ҳар бир тематик йўналишнинг ГЭФ КГД грантларидаги улуши

Биологик хилма-хиллик

Иқлим ўзгариши 

Тупроқ деградацияси 

Салоҳиятни юксалтириш

2.4. Амалга оширилиши бошланган пайтдан буён Дастур шерикларга бутун мамлакат бўйлаб экология соҳасида қатор ижобий натижаларга эришишга кўмаклашди. Биргина 6-Ишчи босқич давомида Дастур доирасида географик жиҳатдан учта вилоятга асосий эътибор қаратилди. Шундай бўлса-да, тадбирларнинг ижобий таъсири бутун мамлакатни қамраб олди. Ижобий натижалар орасида, жумладан, қуйидагиларни санаб ўтиш мумкин: 5 000 гектарлик  агро/экотизимлардаги ердан фойдаланиш амалиётларининг такомиллашуви
; 39 500 тонна СО2 эквивалентидаги азот оксиди чиқиндиларини чиқарилишининг олди олинди ва камайтирилди. Кўплаб ҳудудларда 157 минг тупдан зиёд дарахт экилди ва қайта шўрланишнинг олдини олиш орқали 43 млн. метр куб миқдоридаги сув иқтисод қилинди. Дастур доирасида амалга оширилган тадбирлар натижасида, Муҳофаза остидаги ҳудуд тизими билан қамраб олинган майдон 11,000 гектарга кенгайиб, муайян экотизимлар ҳамда  ўсимлик ва ҳайвонот турларининг сақлаб қолиниши қўллаб-қувватланмоқда. 

2.5. Дастурнинг энг аҳамиятли натижаси рақамлар эмас, балки Дастурнинг ижобий таъсири ҳамда ГЭФ КГД лойиҳалари томонидан яратилган мисолларда намоён  бўлиб, лойиҳанинг бевосита иштирокчиси бўлмаган бошқа ресур фойдаланувчилари ҳам уларни ўзи учун андоза қилиб олди. Ўзбекистондаги Дастур доимо “ҳам атроф-муҳит ҳам, маҳаллий аҳоли манфаатларига хизмат қиладиган йўлни кўрсатиш, билимларни тарқатиш ва шу орқали бошқаларга амалиётларни қўшимча ташқи ёрдамсиз  кўпайтириш имкониятини яратиш” йўлидан борган. Шу боис Дастурнинг самараси алоҳида лойиҳаларда эмас, балки таъсир доирасининг кенгайиш эффекти ва Дастур томонидан яратилган мисолларни ўзи учун андоза қилиб  олиб, уларга риоя этадиганлар  пайдо бўлишида акс этади. Қуйида Дастур доирасида илгари сурилган айрим ташаббуслардан мисоллар келтирилган: 
1) Мамлакатдаги адир майдонларини аҳоли томонидан яратилган пистазорлар орқали ўрмонзорлаштириш – мазкур ташаббус Жиззах вилоятидаги биргина демонстрацион лойиҳа орқали бошланган. Дастур доирасида 262,000 АҚШ доллари миқдорида маблағ сарф қилиб, мамлакатнинг турли вилоятларида умумий майдони атиги 500 гектарга тенг бўлган шунга ўхшаш олтита синов/тренинг лойиҳаси амалга оширилгач,  биз сезиларли таъсир тўлқинини яратишга эришдик – мамлакат бўйлаб одамлар пистазорларни яратишга киришиб кетди.  Айни пайтда марказий ва маҳаллий даражадаги давлат ҳокимияти органлари минтақавий стратегияларни ишлаб чиқиб, амалга оширишни бошлади. Режаларга кўра, қурғоқчил адир ҳудудларидаги 100,000 гектар майдон писта ва қурғочқиликка чидамли бошқа дарахт турлари билан қопланади. Мазкур ердан фойдаланиш амалиётининг муваффақиятига батафсил иқтисодий самара таҳлили замин яратган бўлиб, унга кўра, ердан фойдаланувчилар ер майдонларини пистазорлар билан қоплаш узоқ истиқболда ердан фойдаланишнинг молиявий жиҳатдан энг мақбул амалиёти эканига ишонч ҳосил қилган.  Барқарор ва бутун мамлакат ҳудудидаги ерлар учун фойдали бўлган мазкур амалиёт 78,000 квадрат километр ёки 7,800,000 гектар ерда жорий этилиши мумкин.  

2) Қишлоқ хўжалиги ерларидан самарали фойдаланиш мақсадида ерни лазер ёрдамида  текислаш сувни тежаш ва тупроқ шўрланишининг олдини олиш имконини беради. КГД мазкур технологиянинг жорий этилишини ўн икки йил муқаддам – Дастур бошланган пайтданоқ қўллаб-қувватлай бошлаган. Технологияни намойиш этиш мақсадида, мамлакат бўйлаб ўтказилган кўплаб тадбирлар ва унинг фойдали жиҳатларини тарғиб қилиш орқали мазкур амалиётнинг афзалликлари тан олинди ва айни пайтда мамлакат фермерлари томонидан кенг татбиқ этиб келинмоқда. Ҳукумат томонидан мазкур технологияни мамлакат бўйлаб кенг жорий қилиш назарда тутилган дастур қабул қилинган. 

3) Қишлоқ аҳолиси учун энергия ва табиий ўғит ишлаб чиқариш имконини берадиган биогаз технологиясининг жорий этилиши доирасида ГЭФ КГД мамлакатнинг турли вилоятларида биогаз қурилмаларини намойиш этиш бўйича синов дастурлари бошланди. Уларнинг натижаларига асосланган ҳолда, эстафета Кам углеродли иқтисодиётни ривожлантириш лойиҳаси (БМТТД) орқали ривожлантирилди. Мазкур лойиҳа бир қатор ҳукумат қарорлари ва биогаз соҳасини ривожлантириш борасидаги меъёрларнинг қабул қилинишига ўз ҳиссасини қўшди. Бундан ташқари, қишлоқ хўжалигида муқобил энергетика манбаларининг жорий этилишига кўмаклашувчи Жаҳон банкининг ЖБ-ГЭФ Тўлақонли лойиҳаси ҳам бор бўлиб, унинг доирасида фермерлар ўз фермасига биогаз қурилмасини ўрнатиш учун кредит олишига имкон   яратилади. 
4) Дастур томонидан 2010 йилда бошланиб, 6-Ишчи босқич даврида алоҳида урғу берилган энг муҳим тадбирлардан бири – Ўзбекистонда ресурс тежовчи қишлоқ хўжалигини ривожлантириш билан боғлиқ бўлган. Дастур доирасида БМТнинг  Озиқ-овқат ва қишлоқ хўжалик ташкилоти (ФАО) билан шериклик ўрнатилиб,  барқарор қишлоқ хўжалиги ва ердан фойдаланиш амалиётларини илгари суришга алоҳида эътибор қаратилди.  Мамлакат бўйлаб амалга оширилган демонстрацион тадбирлар ва тренинглар фермерлар ресурс тежовчи қишлоқ хўжалиги ёндашувига тобора кўпроқ эътибор қаратишига сабаб бўлмоқда. Ерга ҳайдамасдан ишлов бериш ва мулчалашнинг афзалликлари уч минг гектардан зиёд ер майдонида жорий этиб бўлинди. Еттинчи Ишчи босқичда ҳам мазкур ёндашувни кенгайтириш борасидаги саъй-ҳаракатлар давом эттирилади.            

3. МАМЛАКАТ УЧУН УСТУВОР ЙЎНАЛИШЛАР ВА СТРАТЕГИК МОСЛАШТИРИШ 
3.1.  Миллий устувор йўналишлар билан мослаштириш 
Ўзбекистон атроф-муҳитни муҳофаза қилиш соҳасидаги кўплаб халқаро конвенция ва битимларга қўшилган. Қуйидаги 1-жадвалда ГЭФ учун устувор аҳамиятга эга бўлган йўналишларга алоқадор ҳужжатлар келтириб ўтилган. 
1-жадвал.  Тегишли конвенция ҳамда миллий/минтақавий режа ва дастурлар 
	 Конвенциялар + миллий режалаштириш механизмлари
	Ратификация / якунлаш санаси 

	ГЭФ-7 Миллий мулоқотлар
	2017 йил 26-29 сентябрь 

	Биологик хилма-хиллик тўғрисидаги конвенция
	1995 йил 17 октябрь 

	Биологик хилма-хиллик тўғрисидаги конвенция доирасида Ўзбекистон Республикасида биологик хилма-хилликни сақлаш стратегияси ва Ҳаракатлар дастури 
	2019 йил 11 июнь 

	Генетик ресурслардан фойдаланишни тартибга солиш ва афзалликлардан биргаликда фойдаланиш тўғрисидаги Нагоя протоколи 
	Қабул қилинмаган

	Йўқолиб кетиш хавфи остида турган ёввойи ҳайвонлар ва ўсимликлар турлари билан халқаро савдо қилиш тўғрисидаги  БМТ Конвенцияси 
	1995 йил 8 октябрь 

	Ёввойи ҳайвонларнинг миграцион турларини сақлаш тўғрисидаги БМТ Конвенцияси (Бонн конвенцияси)
	1998 йил 1 май

	Халқаро аҳамиятга эга бўлган сувли-ботқоқ жойлар, айниқса сувда яшовчи қушларнинг яшаш макони тўғрисидаги БМТ Конвенцияси (Рамсар конвенцияси)
	2001 йил 30 август 

	БМТнинг Иқлим ўзгариши тўғрисидаги Ҳадли Конвенцияси 
	1993 йил 20 июнь 

	БМТнинг Иқлим ўзгариши тўғрисидаги Ҳадли Конвенцияси доирасидаги миллий ҳисоботлар (1-, 2-, 3-)
	1999 йил 22 октябрь, 2008 йил 3 декабрь, 2017 йил февраль

	БМТнинг Иқлим ўзгариши тўғрисидаги Ҳадли Конвенцияси Иқлим ўзгариши оқибатларини юмшатиш бўйича мақбул ҳаракатларнинг миллий дастури 
	маълумот йўқ

	БМТнинг Иқлим ўзгариши тўғрисидаги Ҳадли Конвенцияси доирасидаги Адаптация бўйича миллий  ҳаракат дастурлари 
	маълумот йўқ

	Париж битими доирасида қабул қилинган Миллий миқёсда белгиланган ҳиссалар 
	2018 йил 9 ноябрь 

	Қаттиқ қурғоқчиликни бошдан кечираётган ва/ёки чўлга айланиб бораётган мамлакатларда чўлга айланиб боришларга қарши кураш бўйича БМТ Конвенцияси
	1995 йи 31 октябрь

	Қаттиқ қурғоқчиликни бошдан кечираётган ва/ёки чўлга айланиб бораётган мамлакатларда чўлга айланиб боришларга қарши кураш бўйича БМТ Конвенцияси доирасидаги Миллий ҳаракат дастурлари 
	Қабул қилинмаган

	Турғун органик ифлослантирувчи моддалар ҳақидаги Стокгольм Конвенцияси
	2019 йил 26 сентябрь

	Стокгольм Конвенциясини амалга ошириш бўйича миллий дастур 
	маълумот йўқ 

	Симоб тўғрисидаги Минамат конвенцияси
	Қабул қилинмаган

	БМТнинг 2030 йилгача бўлган даврда Барқарор ривожланиш мақсадлари (БРМ)
	2018 йил 20 октябрь

	БМТ Барқарор ривожланиш мақсадлари доирасидаги Ихтиёрий миллий шарҳлар 
	2020 йилда ишлаб чиқилиши керак эди 

	Умумий фойдаланишдаги халқаро сув ҳавзалари бўйича стратегик ҳаракат дастурлари 

	Маълумот йўқ 


3.2. Камчилик ва имкониятлар 
3.2.1. 2016 йилдан буён мамлакатнинг ижтимоий-иқтисодий тараққиётига улкан туртки берилди. Мамлакат дунёга очилишни бошлаб, шунга мос бўлган бозор ислоҳотлари ва жаҳон ҳамжамиятига интеграциялашувнинг юқорироқ даражасига эришилди.  Мамлакаттнинг янги раҳбарияти томонидан амалга оширилаётган янгича сиёсат ва чора-тадбирлар Ўзбекистон ҳаётининг барча соҳаларида кўп қиррали ривожланишга олиб келди.  Буларнинг бари имкониятлар билан бир қаторда, атроф-муҳитни бошқариш соҳасида муайян муаммоларни ҳам келтириб чиқаради. Ижтимоий-иқтисодий ривожланиш соҳасида мавжуд бўлган кўплаб чекловлар олиб ташланиб, турли, шу жумладан, табиий ресурслардан фойдаланиш билан боғлиқ бўлган асосий тармоқларнинг ривожи учун имкониятлар яратилди. Ўзгаришлар энергетика, саноат, қишлоқ хўжалиги, транспорт ва бошқа кўплаб тармоқларни қамраб олди. Оддий одамлар ва маҳаллий ҳамжамиятлар ҳамда тадбиркорлик субъектлари даражасида бу энергетика, тупроқ, сув ҳамда биологик  хилма-хилликдан фойдаланиш масалаларига нисбатан бўлган ёндашувларнинг ўзгариб бораётганини англатади.  
3.2.2. Атроф-муҳит билан боғлиқ энг йирик масалалар, одатда, учта асосий тематик соҳа – иқлим ўзгариши, тупроқ деградацияси ва биологик хилма-хилликни сақлаш атрофида жамланиб, улар ГЭФ фаолият юритадиган йўналишлар билан ҳамоҳанг.  Қуйида умуман мамлакат ва, жумладан, ГЭФ КГД учун мавжуд бўлган таҳдид ва имкониятлар хусусида қисқача сўз боради. 
Иқлим ўзгариши оқибтларини юмшатиш 
3.2.3. 2012 йилда Ўзбекистон томонидан чиқарилган CO2 “иссиқхона газлари” тахминан 239 млн. тоннани ташкил этиб, бу кўрсаткичда ердан фойдаланиш, ердан фойдаланишдаги ўзгаришлар ва ўрмончилик қамраб олинмаган.  “Иссиқхона газлари”нинг тахминан 85 фоизи энергиядан фойдаланиш ва 11 фоизи қишлоқ хўжалиги ҳиссасига тўғри келади
. Бу рақамлар 2016 йилдан аввалги ривожланиш йўлини акс эттиради. Ҳозирги кунда вазият шиддат билан ўзгармоқда. 2019 йилда энергия ишлаб чиқариш ҳажми мамлакатда 60 миллиард kВт соатни ташкил этган бўлиб, прогнозларга кўра, 2030 йилга, келиб икки баробар кўпаяди ва 112 миллиард кВт соатга етади.
3.2.4. Ўзбекистон иқтисодиётининг энергия самарадорлиги пастлигича қолмоқда. Ўзбекистон ЯИМнинг бир бирлигини яратиш учун қўшни Қозоғистондан 35 фоизи, Германиядан эса уч баробар кўп энергия  сарфлайди. Ҳукумат 2030 йилга келиб, иқтисодиётнинг энергия самарадорлигини 50 фоизга  ошириш  мақсадини қўйган. Шундай бўлса-да, Ўзбекистон зарарли чиқиндиларни камайтириш борасидаги кўрсаткичларга риоя қилиши шартлигини назарда тутадиган иқлим ўзгариши оқибатларини юмшатиш соҳасидаги биронта қатъий халқаро мажбуриятни ўз зиммасига олмаган. Ўзбекистон Республикасининг  миллий миқёсда белгилаш режалаштирилаётан ҳиссалари даражаси анча паст бўлиб “2030 йилга келиб ЯИМнинг бир бирлигига тўғри келадиган “иссиқхона газлари” чиқиндиларини 2010 йил кўрсаткичига нисбатан 10 фоизга камайтириш”ни  назарда тутади. Таъкидлаш жоизки, зарарли чиқиндиларни камайтириш борасидаги мақсад 2010 йилдаги зарарли чиқиндиларнинг умумий ҳажмига эмас, балки ЯИМ бирлигига боғланган. 2030 йилга келиб, энергия истеъмоли икки баробарга ошиши ҳисобга олинадиган бўлса, зарарли чиқиндиларни ЯИМ бир бирлигига нисбатан 10 фоизга камайтиришни чиқиндиларни камайтириш борасидаги қатъий мажбурият, деб бўлмайди. 
3.2.5. Шундай бўлса-да, айни пайтда ҳукумат Ўзбекистонда Кам углеродли иқтисодиётни ривожлантириш стратегиясини ишлаб чиқмоқда. Унда энергия ишлаб чиқаришда тикланувчи энергия манбаларидан фойдаланишга катта аҳамият қаратилади. Жорий прогнозлар қуйидаги 5-расмда келтирилган. 
5-расм. Энергия ишлаб чиқариш соҳасидаги ўзгариш прогнозлари

3.2.6. Таъминот тарафига тегишли бўлган энергия ишлаб чиқариш қувватларидан ташқари, талаб томонга ҳам эътибор қаратиш муҳим. Кичик ва ўрта тадбиркорлик сектори энергия истеъмолчиси сифатида жадал ўсиб бормоқда. Унинг энергия истеъмолидаги улуши 2012 йилги 12,9 фоиздан 2016 йилда 45,3 фоизга етди. 2016 йилдан кейин иқтисодиётни либераллаштириш жараёни жадал кетаётганини инобатга оладиган бўлсак,  мазкур тармоқнинг энергия истеъмолчиси сифатидаги салмоғи янада ортиши кундек равшан. 
3.2.7. Юқоридагиларнинг бари КГДнинг тараққиёт соҳасидаги тадбирларини амалга ошириш учун муайян имкониятлар яратади. КГДнинг йирик энергия ишлаб чиқариш қувватларига таъсири деярли йўқ бўлган бир пайтда, марказлашмаган энергия ишлаб қувватларини яратиш ва энергия самарадорлигини яхшилаш борасида интилишга арзигулик мисолларни яратиш учун бир қатор имкониятлар мавжуд. Бу, айниқса, қишлоқ жойлари учун долзарб. 
3.2.8. Самарасиз сув насос инфратузилмаси ва ерга ишлов бериш соҳасидаги эскирган амалиётлар ҳамда асобоб-ускуналарга қарамлик туфайли қишлоқ хўжалиги иқтисодиётнинг энергия энг кўп истеъмол қилинадиган тармоқларидан бири бўлиб қолмоқда. Мамлакат ЯИМнинг 30 фоизи, ишчи жойларининг27 фоизи ва экспортнинг  25 фоизи қишлоқ хўжалиги сектори ҳиссасига тўғри келади. Ҳукумат мазкур тармоқ ривожига  катта эътибор беради. Яқинда қабул қилинган Ўзбекистон Республикаси Қишлоқ хўжалигини ривожлантиришнинг 2020 — 2030
 йилларга мўлжалланган стратегиясида тармоқни модернизациялаш ва ривожлантириш борасида бир қатор мақсадлар белгиланган. 
3.2.9. КГД фермер хўжаликлари ва қишлоқ хўжалиги секторидаги ўрта бизнес корхоналари даражасида ҳам энергияни экологик тоза усулларда ишлаб чиқариш ва барқарор энергия истеъмоли учун имкониятлар яратиш мақсадида самарали фаолият кўрсатиши мумкин бўлиб, бу, пировардида, “иссиқхона газлари” чиқиндилари ҳажмининг камайишига олиб келади. Ерни парваришлаш, суғоришни яхшилаш, транспорт, маҳаллий энергия ишлаб чиқариш қувватлари, мева-сабзавотларни қайта ишлаш, қўшимча қиймат яратиш, озиқ-овқат чиқиндилари ҳосил бўлишининг олдини олиш ва бошқа кўплаб соҳаларда углерод чиқиндиларини камайтириш билан боғлиқ катта салоҳият жамланган. 

Иқлим ўзгаришига мослашиш   
3.2.10. Ўзбекистон иқлим ўзгариши катта таъсир ўтказиши мумкин бўлган мамлакат саналгани боис иқлим ўзгаришига мослашиш чораларини кўриш ўта муҳим аҳамият касб этади. Иқлим ўзгаришининг Ўзбекистонда сезиладиган оқибатлари ҳаво  ҳароратининг ошиши (2030 йилга келиб 2 даражадан кўпроққа), қурғоқчиликларнинг такрорланиш суръати ва даражасининг ошиши, ёғингарчилик режмиларининг ўзгариши ва даврий жиҳатдан номутаносиблиги, ёғингарчиликлар географияси ва интенсивлигидаги ўзгаришларда намоён бўлади. Мазкур таъсилар натижасида, шунингдек, дарё ва сув оқимларидаги сув танқислиги, шўрланиш ва минерализация даражасининг ошиши, чўлланиш жараёнларининг тезлашиши, биологик хилма-хиллик ҳамда ҳайвонот ва ўсимликлар, шу жумладан,  қишлоқ хўжалиги экинлари турларининг тарқалишидаги ўзгаришлар кузатилади. Қишлоқ хўжалиги мазкур таъсирлардан энг катта зарар кўриб, бу -ҳосилдорлик, чорвачиликдаги маҳсулдорлик ва озиқ-овқат хавфсизлиги даражаларининг пасайишига олиб келади
.
3.2.11. Юқоридагиларнинг бари қуйидаги йўналишларда тезкор ва кенг кўламли чора-тадбирлар кўрилишини тақозо этади:

1) сув танқислигининг оқибатларини енгиб ўтиш мақсадида, мамлакат бўйлаб суғориш ва экинларни парваришлаш амалиёт ва маданиятини яхшилаш;  

2) одамларга табиий ёғингарчилик ва сув/намликни сақлаб қолиш технологияларидан фойдаланган ҳолда экин етиштириш амалиёт ва усулларини намойиш этиш. Бу орқали ҳозирги пайтда кузатилаётган мавжуд сув ресурсларидан самарасиз фойдаланиш ва уларнинг озайиб кетиш ҳолатларининг олди олинади;   

3) қурғоқчиликка чидамли ва иқлим ўзгаришининг оқибатлари инобатга олинган қишлоқ хўжалигини ривожлантириш; 

4) агроўрмончилик концепциясининг кенг кўламли интеграцияси; 
5) иқлим ўзгариши билан боғлиқ оқибатлар чанглатувчиларга ўтказаётган таъсирни юмшатиш ва улар учун янги имкониятларни яратиш;
6) кўплаб бошқа йўналишлар.     
Тупроқ деградацияси 
3.2.12. Тупроқ деградацияси Ўзбекистондаги асосий экологик муаммолардан бири бўлиб қолмоқда. Жумладан, мамлакатдаги 2,17 млн. гектар қишлоқ хўжалиги ерлари шўрланган, 643,2 минг суғориладиган ер майдони эрозияга учраган ва 1,6 млн. гектар ўтлоқ ва яйловзорлар деградацияга учраган
.
3.2.13. Қишлоқ хўжалик майдонларининг 50 фоиздан кўпроғи шўрланган, 80 фоизи сув ва шамол эррозияси таъсирига учраган, 75 фоиз яйлов ва ўтзорлар ҳаддан ташқари кўп ўтлатиш натижасида эрозияга учраган.  Шундай бўлса-да, давлат органлари тупроқ деградацияси масаласига етарлича эътибор қаратмаяпти. Буни Ўзбекистонда тупроқ деградацияси муаммоларига бағишланган илмий тадқиқот маълумотларидан ҳам ҳам билиб олса бўлади. Жумладан, уларда фақатгина эски рақамлар келтирилади. Тупроқ деградацияси ва чўлланишга қарши кураш бўйича миллий ҳаракатлар режаси узоқ 1999 йилда ишлаб чиқилиб, қабул қилинмай қолиб кетган. Тупроқ деградациясининг мамлакат иқтисодиётига кўрсатаётган оғир таъсири диққатдан четда қолиб келган.  Турли тадқиқотларда айтилишича, тупроқ деградацияси натижасида мамлакат иқтисодиётига етказилаётган зарар йилига 0,8
 – 1.0 миллиард АҚШ долларини ташкил этиб (2009),  бу мамлакат ЯИМнинг 3-4 фоизига тенг. Шу ўринда ҳаракатларга кетадиган харажат ҳаракатсизлик натижасида кўриладиган зарардан беш баробар кам эканини айтиб ўтиш даркор, яъни тупроқ деградациясининг олдини олиш мақсадида сарфланган 1 доллар натижасида 5 доллар миқдоридаги тушум олинади.    
3.2.14. Тупроқ деградациясининг асосий турлари қуйидагича бўлиб қолмоқда: 
1) суғориш ва ерни парваришлаш самарасизлиги туфайли суғориладиган ерлардаги қайта шўрланиш; 
2) чорвани ҳаддан ташқари кўп ўтлатиш, ердан фойдаланиш усуллари, ўсимлик қопламининг йўқотилиши ва бошқа омиллар таъсирида суғориладиган, лалми ва тоғли ҳудудлардаги тупроқ эрозияси; 
3) ўсимлик қопламининг йўқотилиши, ўсимликлар таркибидаги салбий ўзгаришлар ва бошқа омиллар таъсирида чўлланиш, тупроқ таркиби ва сифатининг ўзгариши.
3.2.15. Тупроқ деградацияси соҳаси бошқа донорлар томонидан ҳам асоссиз равишда эътиборсиз қолдирилмоқда. Бу – ачинарли ҳолат. Шу боис КГДнинг мазкур йўналишдаги кўмаги айниқса муҳим ва қадрли бўлиб қолмоқда. Маҳаллий фермер ва ҳамжамиятлар билан амалга оширилаётган иш натижасида аниқ, тезкор ва таъсири кенг тарқалувчи натижаларга эришилмоқда. ГЭФ КГДнинг тадбирлари қуйидаги умумий йўналишларда амалга ошириб келинмоқда: 
i. Тупроқ ва биомассани сақлаб қолишни бошқаришнинг такомиллашган амалиётлари натижасида, тупроқнинг биологик ҳолатини яхшилаш ва унинг унумдорлигини ошириш
ii. Қишлоқ хўжалик ландшафтларини агроўрмончилик ландшафтларига айлантириш
iii. Тупроқ саломатлиги/унумдорлиги учун экинларни алмашлаб экиш ва диверсификация қилиш
iv. Суғоришни яхшилаш 
v. Иқлим ўзгаришига мослашиш ва иқлим ўзгаришининг оқибатлари инобатга олинган агробизнесни жорий этиш.
Биологик хилма-хилликни сақлаш 
3.2.16. Биологик хилма-хилликни сақлаш соҳасидаги вазият 6-Ишчи босқичдан аввалгига ўхшашлигича сақланиб қолмоқда. Таҳлиллардан маълум бўлишича, табиий ресурлардан интенсив фойдаланилиши натижасида, Ўзбекистондаги бир қатор ўсимлик ва ҳайвонот турлари одамзот таъсирига тобора кучлироқ тушиб, уларнинг сони ва яшаш макони қисқариб бормоқда. Муайян турлар қирилиб кетиш ёқасига келиб қолган ёки бутунлай қирилиб кетган бўлиб, бошқа турлар популяцияси қисқаришда давом этмоқда. Энг долзарб бўлиб турган таҳдидлар қуйидагилардан иборат: (а) биологик ресурслардан бевосита фойдаланишда экотизимлар захира чегарасидан чиқиб кетиш; (б)  одамзод фаолияти давомида ҳайвонот ва ўсимликлар яшаш маконига тажовуз қилиш; (в) фрагментация; (г) атроф-муҳит ифлосланиши.  

3.2.17. Мамлакат майдонининг 5 фоизга яқини муҳофаза қилинадиган табиий ҳудудлар ҳисобланади. 2019-2028 йиллар даврида Ўзбекистон Республикасида Биологик хилма-хилликни сақлаш стратегиясида
 муҳофаза қилинадиган табиий ҳудудлар майдонини 12 фоизга етказиш мақсад қилинган. Аммо бу - Стратегиянинг ягона озми-кўпми маъноли кўрсаткичи бўлиб қолмоқда. Ҳаракатлар режаси ҳали қабул қилингани йўқ. 
3.2.18. ФАОнинг фаол ёндашуви ўлароқ, ўрмончилик секторини такомиллаштириш борасидаги ишлар давом этмоқда. Ўрмон ресурларини баҳолаш ҳисоботида айтилишича, Ўзбекистон ҳудудининг 1 фоизи ўрмон қопламидан иборат бўлиб, бошқа турдаги дарахтзорлар (боғ ва бутазорлар) мамлакат ҳудудининг 20,6 фоизини ташкил этади. Ўрмон фонди умумий майдони мамлакат ҳудудининг 20 фоизини эгаллайди. Мамлакатнинг ўрмон қоплами чорвани ҳаддан ташқари кўп ўтлатиш ва чопиб ташлаш оқибатида азият чекмоқда
.  
3.2.19. Умуман олганда, маҳаллий ҳамжамиятлар ва нодавлат ташкилотларининг биологик хилма-хилликни сақлашга бўлган қизиқиши жуда паст бўлиб, ГЭФ КГД тадбирларидан олинган тажриба бошқалар томонидан тарқатилиши борасида айтарли ютуқларга эришилгани йўқ. 

3.3.  КГД Мамлакат дастури 7-Ишчи  босқичининг стратегик устуворликка эга  йўналишлари 
3.3.1. Қуйида келтирилган 2-жадвалда КГД Мамлакат дастури устувор йўналишларининг қисқача баёни келтирилган бўлиб, улар мамлакат даражасидаги жорий вазият таҳлили ҳамда эҳтиёж ва имкониятларга асосланади.  Мамлакатнинг ўзи катта эътибор қаратаётган ва таъсири сезиларлироқ бўлиши кутилаётган устувор йўналишлар бор бўлиб, улар жадвалнинг чап устунида кўрсатилган ГЭФнинг глобал стратегик ташаббусларига киритилмаган. Шундай бўлса-да, устувор йўналишларнинг кўрсатиб ўтилмагани 7-Ишчи  босқич давомидаги стратегик ташаббуслар доирасида КГД тадбирлари амалга оширилмаслигини англатмайди. 
2-жадвал. КГД Мамлакат дастурини КГД  7-Ишчи  босқичининг  стратегик ташаббуслари ва мамлакат учун устувор аҳамиятга эга бўлган йўналишлар/лойиҳалар/дастурларга  мослаштириш

	1
	2
	3

	КГД  7-Ишчи  босқичининг глобал  стратегик ташаббуслари 
	КГД Мамлакат дастури  7-Ишчи  босқичининг  устувор йўналишлари  

	КГД Мамлакат дастурининг ГЭФ, БМТТД ҳамда бошқа лойиҳа ва дастурлар билан ўзаро мослиги  

	Таҳдид остидаги экотизимлар ва турларнинг ҳамжамиятлар даражасида сақланиши

Асосий мақсадлар/асосий эътибор:

1) Муҳофаза қилинадиган табиий ҳудудлар бошқарувини  Ҳудудлар, туб аҳоли ва ҳамжамиятлар томондан сақланадиган ҳудудларни қўллаб-қувватлаш (ICCA) ташаббуси ҳамда хусусий  сектор ва ҳукумат билан биргаликда бошқариш орқали яхшилаш.

2) Ҳамжамиятлар томонидан илгари сурилган ва бошқариладиган биологик хилма-хилликни сақлашга қаратилган амалиёт ва ёндашувларни такомиллаштириш, шу жумладан “ҳаворанг иқтисодиёт”ни илгари суриш (масалан, қишлоқ хўжалиги, балиқчилик, ўрмончилик, туризм, инфратузилма ва ҳоказо). 

3) Ҳамжамиятлар томонидан илгари сурилиб, хавф остида бўлган ўсимлик ва ҳайвонот турларини муҳофаза қилишга қаратилган чора-тадбирларни такомиллаштириш.
	Ҳамжамиятлар томонидан илгари сурилган ташаббусларни такомиллаштириш, шу жумладан, чанглатувчиларнинг яшовчанлиги ва фаровонлигини мақсадли тарзда яхшилаш, миллий агро биологик  хилма-хиллик  фондини муҳофаза қилиш, ўрмончилик ва агроўрмончилик амалиётларини такомиллаштириш
	ГЭФ КГД Ўзбекистондаги БМТ тузилмалари томонидан БМТнинг  ривожланиш мақсадида ёрдам кўрсатиш бўйича Ҳадли дастури (амалга оширилмоқда) ҳамда 2021-2025 йилларга мўлжалланган БМТнинг Барқарор ривожланиш йўлидаги ҳамкорлик механизми (ишлаб чиқилмоқда)  доирасида  амалга оширилаётган ишнинг ажралмас қисми бўлиб қолади. 
Дастур қуйидагилар билан яқиндан ҳамкорлик қилади: 
ГЭФ-ФАО Тўлақонли лойиҳаси (7-Ишчи босқич, ID 10367) “Ўзбекистоннинг қурғоқчил экотизимларида ўрмонзорлар ва  яйловзорларни барқарор бошқариш”

ГЭФ-ФАО Тўлақонли лойиҳаси (6-Ишчи босқич, ID 9190) “Тоғли ҳудудлар ҳамда водийларда ўрмонларни барқарор  бошқариш”

Ўзбекистон Республикаси Президентининг 2019 йил 30 октябрдаги ПФ-5863-сонли “2030 йилгача бўлган даврда Ўзбекистон Республикасининг Атроф муҳитни муҳофаза қилиш Концепциясини тасдиқлаш тўғрисида”ги фармони  

	Барқарор қишлоқ хўжалиги ва балиқчилик, озиқ-овқат хавфсизлиги 

Озиқ-овқат маҳсулотларини ишлаб чиқариш ҳамда хўжалик алоқаларининг умумий самарадорлигини, шу жумладан, ҳимояга муҳтож экотизимларда (тоғлар, кичик оролларда жойлашган ривожланаётган мамлакатлар) ошириш.

1) Диверсификация даражасини ошириш  ва тирикчилик манбаларини яхшилаш 

2) Ўрмонларнинг йўқ қилинишига олиб келадиган амалиётларни хўжалик алоқалари занжиридан чиқариш, деградацияга учраган ерларни тиклаш кўламларини кенгайтириш.


	Озиқ-овқат хавфсизлигини таъминлаш мақсадида тупроқ унумдорлигини сақлаш ва агро экотизимлар барқарорлигини яхшилаш;

Агро ишлаб чиқариш диверсификациясини кенгайтириш;

Қишлоқ хўжалик ландшафатларининг агроўрмончилик ландшафтларига айланишини кенгайтириш ва бунга кўмаклашиш;

Тупроқ деградациясининг олдини олиш ва унумдор қишлоқ хўжалик ландшафатларини тиклаш. 
	ГЭФ КГД Ўзбекистондаги БМТ тузилмалари томонидан БМТнинг  ривожланиш мақсадида ёрдам кўрсатиш бўйича Ҳадли дастури (амалга оширилмоқда) ҳамда 2021-2025 йилларга мўлжалланган БМТнинг Барқарор ривожланиш йўлидаги ҳамкорлик механизми (ишлаб чиқилмоқда)  доирасида  амалга оширилаётган ишнинг ажралмас қисми бўлиб қолади. 
Дастур қуйидагилар билан яқиндан ҳамкорлик қилади: 

ГЭФ-ФАО Тўлақонли лойиҳаси (7-Ишчи босқич, ID 10367) “Ўзбекистоннинг қурғоқчил экотизимларида ўрмонзорлар ва  яйловзорларни барқарор бошқариш”

ГЭФ-ФАО Тўлақонли лойиҳаси (6-Ишчи босқич, ID 9190) “Тоғли ҳудудлар ҳамда водийларда ўрмонларни барқарор  бошқариш”

“Ўзбекистон Республикаси қишлоқ хўжалигини ривожлантиришнинг 2020 — 2030 йилларга мўлжалланган Стратегияси”

	Кам углеродли энергия манбаларидан фойдаланишнинг қўшимча афзалликлари 
Париж шартномаси ва Миллий миқёсда белгиланадиган ҳиссаларнинг бажарилишини қўллаб-қувватлаш

1) Ижтимоий-иқтисодий афзалликларни тақдим этувчи ва тирикчилик манбаларини яхшиловчи тикланадиган энергия ва энергия тежовчи технологияларни илгари суриш

2) Қишлоқ ва шаҳар жойларда марказлашмаган электр таъминотига бўлган эҳтиёжни қондирувчи хизматларни қўллаб-қувватлаш. 
	Тикланадиган энергия ва энергия тежовчи технологиялар ҳамда ижтимоий-иқтисодий афзалликларни тақдим этувчи ва тирикчилик манбаларини яхшиловчи углерод чиқиндиларининг ҳажмини камайтириш усулларининг жорий этилишига кўмаклашиш. 
	Ўзбекистон Республикаси Президентининг  2019 йил 4 октябрдаги ПҚ-4477-сонли қарори билан тасдиқланган “2019 — 2030 йиллар даврида Ўзбекистон Республикасининг «яшил» иқтисодиётга ўтиш Стратегияси”

Ўзбекистон Республикаси Президентининг

2019 йил 22 августдаги 

ПҚ-4422-сонли “Иқтисодиёт тармоқлари ва ижтимоий соҳанинг энергия самарадорлигини ошириш, энергия тежовчи технологияларни жорий этиш ва қайта тикланувчи энергия манбаларини ривожлантиришнинг тезкор чора-тадбирлари тўғрисида”ги қарори

	Кимёвий моддалар ва чиқиндиларни қайта ишлаш ҳамда утилизация қилиш бўйича маҳаллий миқёсдан глобал миқёсгача бўлган иттифоқлар

Хонаки усулларда кичик миқёсда олтин қазиб олиш жараёнида симобдан фойдаланишни камайтариш  ва унга муқобил моддалар жорий этилишига кўмаклашиш.
Пластик/қаттиқ чиқиндиларни қайта ишлаш ва утилизация қилиш ҳамда чиқиндисиз иқтисодиёт тамойилларини илгари суриш 
1) Қишлоқ хўжалигида кимёвий моддалардан фойдаланиш ҳажмини камайтириш/йўқ қилиш 
2) Кимёвий моддалар, чиқиндилар ва симобни қайта ишлаш ҳамда утилизация қилиш бўйича маҳаллийдан то глобал миқёсгача бўлган иттифоқлар фаолиятини такомиллаштириш 
	Қишлоқ хўжалигида кимёвий моддалардан фойдаланиш ҳажмини камайтириш/йўқ қилиш ва уларни биологик моддалар билан алмаштириш, такомиллаштирилган агротехнологияларни жорий этиш;
Чиқиндисиз иқтисодиёт тамойилларини илгари суриш
	Ўзбекистон Республикаси Президентининг 2019 йил 30 октябрдаги ПФ-5863-сонли “2030 йилгача бўлган даврда Ўзбекистон Республикасининг Атроф-муҳитни муҳофаза қилиш Концепциясини тасдиқлаш тўғрисида”ги фармони  

	Шаҳар жойлар учун мўлжалланган барқарор ечимлар жорий этилишини тезлаштириш 

1) Шаҳар жойларда кам углеродли энергия манбаларининг жорий қилиниши, барқарор ривожланиши ва  уларда ҳамжамиятлар ташаббусларига  асосланган, ижтимоий жиҳатдан инклюзив ва комплекс ечимларнинг жорий этилишига кўмаклашиш мақсадида салоҳиятни юксалтириш 
2) Шаҳар жойлар учун мўлжалланган инновацион, ижтимоий жиҳатдан инклюзив ечимлар/ёндашувлар (чиқиндилар ва кимёвий моддаларни қайта ишлаш ва утилизация қилиш, энергетика, транспорт,  сув тўплаш жойларини муҳофаза қилиш, экотизим хизматлари ва биологик хилма-хилликни сақлаш) 

3) Шаҳар жойларда муҳофазага муҳтож бўлган аҳоли қатламларининг  кам углеродли энергия манбаларидан фойдаланиши учун давлат-хусусий шериклиги ёндашувини амалга ошириш 
	Шаҳар жойларда кўкаламзорлаштириш ишларини бошқариш, барқарор транспорт ва шаҳар ривожланишини такомиллаштириш 

	

	Иқлим ўзгаришига ҳамжамиятлар даражасида мослашиш 

(Австралия халқаро тараққиёт агентлиги  ёки бошқа тузилма маблағлари ҳисобидан – ГЭФ маблағлари ҳисобидан молиялаштириш мумкин эмас)

1) Ҳамжамиятларнинг заифлик даражасини камайтириш ва мослашувчанлигини ошириш 
2) Мамлакатларга иқлим ўзгаришига мослашиш борасида маҳаллий даражадаги аниқ  тажрибаларни ҳавола этиш 
3) Аниқ принципиал кўрсатмаларни ҳавола этиш ва ҳамжамиятлар даражасидаги мослашиш масалаларини миллий жараёнларга уйғунлаштириш.
	
	

	Фуқаролик жамияти ташкилотлари-Ҳукумат-хусусий сектор иштирокидаги сиёсат ва режалаштириш масалалари бўйича мулоқот платформалари 
1) Ҳамжамиятларнинг глобал миқёсдаги экология ва барқарор ривожланиш муаммоларига алоқадор бўлган глобал ва миллий даражадаги сиёсат ҳамда стратегияни ишлаб чиқишдаги овози ва иштирокига кўмаклашиш/кенгайтириш 
	
	

	Ижтимоий инклюзивликни кенгайтириш (мажбурий)

1) Мақсадли ташаббусларга кўмаклашиш 
2) Ижтимоий инклюзивликни таъминлаш масаласини барча  лойиҳаларга уйғунлаштириш (масалан, хотин-қизлар,  туб аҳоли, ёшлар ва ногиронлиги бор одамлар)
	Ижтимоий инклюзивликни кенгайтириш 
1) Мақсадли ташаббусларга кўмаклашиш
2) Ижтимоий инклюзивликни таъминлаш масаласини барча лойиҳаларга уйғунлаштириш

	

	Билимларни бошқариш (мажбурий)

1) Лойиҳа ва тадбирларидан тегишли билим ва сабоқ олиш 
2) Фуқаролик жамияти ташкилотлари /жамоат ташкилотларининг салоҳиятини кучайтириш
3) Технологиялар алмашинуви ҳамда илғор амалиётларнинг кўпайтирилишига кўмаклашиш мақсадида Жануб-Жануб форматидаги алмашинувларни амалга ошириш 
	Билимларни бошқариш 
4) Лойиҳа ва тадбирлардан тегишли билим ва сабоқ олиш
5) Фуқаролик жамияти ташкилотлари /жамоат ташкилотларинингя салоҳиятини кучайтириш
6) Технологиялар алмашинуви ҳамда илғор амалиётларнинг кўпайтирилишига кўмаклашиш мақсадида Жануб-Жануб форматидаги алмашинувларни амалга ошириш 

	

	Натижаларни бошқариш, мониторинг ва баҳолаш (мажбурий)

1) Мамлакат дастури ҳамда лойиҳа тузилмаси, амалга ошириш ва жамоатчилик иштирокига асосланган механизмлардан  фойдаланилган ҳолда умумий қарор қабул қилиш  жараёнларида янги мониторинг ва баҳолаш стратегиясидан фойдаланиш
	Натижаларни бошқариш, мониторинг ва баҳолаш 

1) Мамлакат дастури ҳамда лойиҳа тузилмаси, амалга ошириш ва жамоатчилик иштирокига асосланган механизмлардан  фойдаланилган ҳолда умумий қарор қабул қилиш  жараёнларида янги мониторинг ва баҳолаш стратегиясидан фойдаланиш

	


3.3.2. ГЭФ КГД Ўзбекистон ва муайян тармоқларнинг барқарор ривожланишига қаратилган  барча мавжуд ва яратилаётган стратегия ҳамда режаларга мос равишда, уларни тўлдирган ҳолда амалга оширилади. 
3.3.3. Ўзбекистонда ГЭФ томонидан қўллаб-қувватланган ҳолда амалга оширилаётган бошқа тадбирлар орасида  ГЭФ КГДга энг яқинлари – бу ФАОнинг мавжуд ва режалаштирилган тадбирлари. БМТТД-ГЭФ Тўлақонли лойиҳаси доирасида асосий урғу экологик инқироз ҳудуди бўлган Оролбўйи минтақасига қаратилиши режалаштирилаётган бўлиб, КГД бу жараёнда иштирок этиши ҳам ташкилий, ҳам концептуал жиҳатдан мушкул. Шу боис Дастур фақатгина фойдаланилган технологиялар ва амалиётлар билан ўртоқлашиш билан чекланишга мажбур. 
4. ЕТТИНЧИ ИШЧИ БОСҚИЧ ДОИРАСИДАГИ ЕР/ДЕНГИЗ ЛАНДШАФТЛАРИ ҲАМДА СТРАТЕГИК ТАШАББУСЛАР 
4.1.  Устувор аҳамиятга эга бўлган ер/денгиз ландшафтлари доирасида грант ажратиш
 
а) Устувор аҳамиятга эга бўлган ер/денгиз ландшафтларини танлаш жараёни 
4.1.1. ГЭФ КГДнинг 7-Ишчи босқичи доирасида асосий урғу берилиши мумкин бўлган ландшафт(лар)ни  танлаш билан боғлиқ бўлган барча мавжуд шароитларни таҳлил қилиш асносида Мамлакат дастури стратегиясида ишни аввалги Ишчи дастур доирасида танланган ландшафт -  қишлоқ хўжалиги ландшафтларида давом  эттириш мақсадга мувофиқлиги қайд этилди. Бошқача айтганда, ГЭФ КГДнинг 7-Ишчи босқичига ГЭФ томонидан ажратиладиган чекланган миқдордаги маблағдан олинадиган самарани имкон қадар кўпайтириш учун Дастур доирасида асосий эътиборни қишлоқ хўжалиги ландшафтлари/экотизимлар, шу жумладан, суғориладиган ва лалми ерларни сақлаш, яхшилаш ва тиклашга қаратиш режалаштирилмоқда. Қуйида келтирилган мезон ва тахминларда ландшафт/экотизимни танлашда нималардан келиб чиқилгани айтиб ўтилган. 
4.1.2. Диққат марказига тушган ландшафтларни танлаш жараёнида қуйидаги мезонлар инобатга олинган: 
☐ Глобал экологик хусусиятлар
☒ Глобал ва/ёки миллий даражада тан олинган муҳим экотизимларнинг мавжудлиги 
Биологик хилма-хиллик тўғрисидаги конвенция доирасида Ўзбекистон томонидан тақдим этилган охирги миллий ҳисоботнинг (Бешинчи миллий ҳисобот) 1-қисм 3-бандида шундай дейилади: “Қишлоқ хўжалиги мамлакат иқтисодиётининг энг муҳим тармоқларидан бири бўлгани сабабли мамлакат фаровонлиги ва барқарор ривожланиши унинг табиий ресурслари ҳолатига боғлиқ”
. 
Ҳисоботда мамлакатдаги биологик хилма-хилликни сақлашнинг стратегик йўналишлари айтиб ўтилиб, стратегик  устувор йўналишларнинг биринчи банди  “Экотизим хизматларини таъминлаш мақсадида унумдор ерлардаги экотизимлар ва улардаги энг муҳим таркибий қисмларни қўллаб-қувватлаш ва тиклаш”га бағишланган
. 
☒   Глобал ва/ёки миллий миқёсда қирилиб кетиш хавфи остида бўлган ҳайвонот ва ўсимлик турларининг мавжудлиги 
Қишлоқ хўжалиги ландшафти Ўзбекистондаги энг йирик ва муҳим экотизим бўлиб, унинг ичи ва атрофида мавжуд бўлган ва яшаётган мамлакатдаги бошқа экотизимлар ва одамларнинг фаровонлиги кўп жиҳатдан айнан унга боғлиқ. Экспертларнинг фикрича, Ўзбекистондаги биологик  хилма-хилликнинг аксарият қисми мамлакатнинг муҳофаза қилинадиган табиий ҳудудлари тизимидан ташқарида жойлашган бўлиб, унинг яшаш макони кўп жиҳатдан қишлоқ хўжалиги ландшафти билан кесишади.  

☒   Экотизим яхлитлигига бўлган таҳдидлар кучайиб бораётган ҳудудлар 
Мамлакатдаги экология ресурсларининг аксарият қисми қишлоқ хўжалиги сектори томонидан ишлатилгани боис ер ландшафтига тушадиган асосий босим ҳам қишлоқ хўжалиги билан боғлиқ. Экологик жиҳатдан зарарли амалиётлар экологик яхлитликка турфа хил омиллар орқали таҳдид солиб,  улар орасида, жумладан, экологик тизим ичидаги сув, углерод ва озуқа моддалари айналишининг издан чиқиши, биомассанинг ўсиши учун зарур бўлган тупроқ унумдорлигининг пасайиши, қирилиб кетиш хавфи остида турган ўсимлик ва ҳайвонот, хусусан, чанглатиш жараёни учун муҳим бўлган қуш ва ҳашарот турларининг яшаш маконидаги биологик хилма-хилликни таъминлаш каби экологик хизматлар тақдим этилишининг бузилиши, пировардида, озиқ-овқат хавфсизлигига таҳдид туғилиши ва бошқа кўплаб муаммолар бор. 
☒   Деградацияга учраган ва глобал/миллий миқёсда устуворлик берилган ландшафтларнинг мавжудлиги
Юқорида айтиб ўтилганидек, Ҳукумат мамлакатда деградацияга учраш хавфи остида турган кўплаб унумдор ландшафларни тиклашга алоҳида эътибор қаратмоқда. Қишлоқ хўжалиги ландшафтидаги деградация миқёси мамлакатдаги бошқа барча экотизимларга қараганда энг  юқори.  
☒  Иқлим ўзгариши билан боғлиқ таҳдидлар олдида заиф бўлган ҳудудлар 
Саноатдан фарқли ўлароқ, қишлоқ хўжалиги тармоғи иқлим ўзгариши билан боғлиқ оқибатлар қаршисида айниқса заиф, негаки қишлоқ хўжалиги ишлаб чиқариши ёғингарчилик ва унинг миқдори,  сув танқислиги, турли фасллардаги ҳаво ҳарорати ва ҳоказо омилларга чамбарчас боғлиқ. Шу боис бу каби заифлик бутун мамлакат озиқ-овқат хавфсизлиги ва аҳолиси фаровонлигини таҳдид остига қўйиб, уларнинг бари қишлоқ хўжалиги ландшафтининг унумдорлигига боғлиқ. Шу ўринда қишлоқ хўжалиги тармоғи мамлакат ЯИМнинг 30 фоизини  яратиши ва унда умумий ишчи кучининг 27 фоизи меҳнат қилиши ва экспортнинг 25 фоизи  айнан қишлоқ хўжалигига тўғри келишини қайтариб ўтиш даркор. 
☒ Ижтимоий-иқтисодий хусусиятлар 
☒  Мамлакатнинг камбағаллик юқори/инсон ривожланиш индекси паст бўлган ҳудудлари 
Айтиш жоизки, 2020 йил апрелида Ўзбекистон аҳолисининг сони 34,03 миллионга етиб, унинг 50,5 фоизи шаҳар жойларда, 49,7 фоизи қишлоқ жойларда истиқомат қилади. Қишлоқ аҳолиснинг улушини каттароқ, деб олса ҳам бўлади, негаки, кўплаб аҳоли пунктлари шаҳар мақомига эга бўлса-да, аслида, улардаги шароитлар – қишлоқ даражасида. Ўзбекистон ҳудудлари ўртасидаги фарқланишларни солиштириш имконини берадиган рақамларни топиш осон эмас. Шундай бўлса-да, барча раҳбарлар бундай фарқланишлар борлигини тан олади ва мамлакатда шаҳарлар   улушини кўпайтириш бўйича аниқ стратегия мавжуд. Қишлоқ аҳолисининг  инсон ривожланиши индексидаги кўплаб кўрсаткичлари, жумладан, таълим, тиббиёт муассасаларидан фойдаланиш имкониятлари ва бошқалар бирмунча пастроқ. 
☒  Манфаатдор томонлар салоҳияти  

☒  Ташкилотлар мавжудлиги (нодавлат  ташкилотлари, фуқаролик жамияти ташкилотлари, жамоат ташкилотлари) 

Қишлоқ  жойларда турфа хил жамоат ташкилотлари бор бўлиб, улар орасида фермерлик ҳамжамияти айниқса кучли ва ўзининг турли тузилмалари, шу жумладан, Фермерлар кенгаши, Ёш фермерлар кенгаши, сувдан фойдаланувчилар ассоциациялари ва ҳоказоларга эга. 

☒  Шерик муассасаларнинг мавжудлиги (маҳаллий ҳокимият органлари, фуқаролик жамияти гуруҳлари, олий таълим муассасалари, бошқалар)

Тармоқни ривожлантириш йўлида ишлашга тайёр бўлган бир қатор шериклар ҳам бор. Энг кучли донор шериклардан бири – бу БМТнинг Озиқ-овқат ва қишлоқ хўжалик ташкилоти (ФАО). Шунингдек, маҳаллий ҳокимият органининг раҳбари тушунадиган  ва ўзгаришларга хайрихоҳ бўлиши ҳам жараёнга қўл келади. Вазирлик каби марказий ҳокимият органи билан ишлагандан кўра, жойлардаги маҳаллий ҳокимият органлари билан ишлаш осонроқ экани шубҳасиз. Бундан ташқари, жойларда доим фермер ва корхоналардан иборат бўлган ишбилармонлик тармоғи ҳам мавжуд.   
☒  Қўшимча фикрлар: КГДнинг узоқ муддатли фаолияти истиқболи
☒ Аввалги ишчи босқичлар натижалари ва улар давомида яратилган ҳамкорлик тармоқларидан фойдаланиш 
Шу ва кейинги банд қишлоқ хўжалик ландшафтини 7-Ишчи босқич давомидаги асосий эътибор қаратиладиган йўналиш сифатида танлаш учун энг кучли асос бўлиб хизмат қилса ажаб эмас.  

Биз ўзимиз таклиф қилган технологиялар ва ёндашувлар орқали бенефициарларимизнинг ишончини қозонишга ва улар билан самарали шериклик муносабатларини ривожлантиришга муваффақ бўлдик. Биз натижаларни мустаҳкамлашимиз керак, холос. 
☒  Кенгроқ миқёсдаги таъсир ва татбиқ учун имкониятлар яратиш (миқёсни кенгайтириш, тажрибани тарқатиш, сиёсатга таъсир ўтказиш) 

ГЭФ КГДнинг аввалги Ишчи босқичи ресурс тежаш ва иқлим ўзгариши оқибатлари инобатга олинган қишлоқ хўжалигини илгари суриш ва ривожлантиришда айниқса самарадор бўлган.  Эришилган самаранинг таъсири бутун мамлакат бўйлаб тарқалиши учун биз аввалги ютуқларни ривожлантиришимиз даркор.  Албатта кенг миқёсли таъсирга эришиш учун изчиллик ва яхлитлик талаб этилади.  Биз пистазорлар, биогаз ва лазер билан текислаш технологияларини илгари суришда шунга ўхшаш вазифаларни бажарганмиз. Энди қишлоқ хўжалигида ресурс тежовчи қишлоқ хўжалиги ва агроўрмончилик технологияларининг навбати келди. Биз ҳозирнинг ўзиданоқ илк натижаларга гувоҳ бўлмоқдамиз. Жумладан, фермерлар ерга ҳайдамасдан ишлов бериш, мулчалаш, алмашлаб экиш, намни сақлаш, суғоришни такомиллаштириш амалиётларини жорий эта бошлади.  Биз ўз саъй-ҳаракатларимиз ва технологиялар “кундалик иш амалиётига” кириб бориши учун уларни тарқатишда давом этишимиз ҳамда туроқ, сув ва биологик хилма-хиллик унумдор қишлоқ хўжалиги ландшафтларининг асоси ва энг муҳим капитали сифатида қабул қилинадиган маданиятни шакллантиримиз лозим.   
☒  Қўшма молиялаштириш борасидаги саъй-ҳаракатлар ва қўшма ташаббуслар (масалан,  ГЭФ ва БМТТД лойҳалари, кўп томонлама/икки томонлама донорлар, хусусий сектор, жамғармалар) доирасида ҳамкорлик қилиш учун салоҳият мавжудлиги 
ГЭФ КГД ФАОнинг мазкур сектордаги барча ташаббуслари, шу жумладан, ишлаб чиқилиши яқинда маъқулланган  ва қишлоқ хўжалиги ландшафтларидаги ерлардан барқарор фойдаланишга урғу берилган “Ўзбекистоннинг қурғоқчил экотизимларида ўрмонзорлар ва  яйловзорларни барқарор бошқариш” лойиҳаси билан яқиндан шериклик қилади. 
☒  Ташкилий масалалар борасидаги мулоҳазалар (масалан, географик жойлашув, хавсфизлик масалалари, инфратузилма)

Аввалги Ишчи босқичда бўлгани каби, ГЭФ КГД ўз фаолиятини мамлакат пойтахти Тошкентга яқин жойлашган, бориш осон бўлган, лойиҳаларни бошқариш харажатларини имкон қадар камайтириш имконини берадиган, танланган ёндашув ва технологияларни жорий этиш миқёсларини кенгайтириш учун мамлакатнинг бошқа ҳудудларидаги бенефициарларга намойиш этиш осон бўлган учта вилоятда амалга оширади. 
4.1.3. Қишлоқ хўжалик ландшафтини танлаш аввалги сафарги ёндашувларга асосланган ҳолда амалга оширилиб, бунда ландшафт ўзаро боғлиқ бўлган экологик муаммоларни ҳал қилишга нисбатан комплекс ёндашувдан фойдаланиш имкониятини беришига алоҳида урғу қаратилди.  
4.1.4. Бу ландшафтда иқлим ўзгариши ва тупроқ деградацияси оқибатида юзага келган муаммолар бир-бири билан чатишиб кетган. Масалан, қишлоқ хўжалигидаги унумдор ерларнинг катта қисми энергия кўп сарфланувчи сувни насослар ёрдамида ҳайдаш тизимига боғлиқ. Табиий оқим ёрдамида суғориш ва суғориш учун талаб этиладиган сув миқдорини камайтириш “иссиқхона газлари” чиқиндиларининг ҳажмини сезиларли даражада камайтиради.  Шу билан бирга, анъанавий қишлоқ хўжалигидан кўра, ресурс тежовчи қишлоқ хўжалиги тамойил ва амалиётларини илгари суриш иқлим ўзгариши билан боғлиқ оқибатларни юмшатиш борасида янада юқорироқ салоҳиятга эга. Анъанавий қишлоқ хўжалиги тупроқдан табиий равишда ҳамда ерга техника ёрдамида ишлов бериш  оқибатида жудда катта миқдорда углерод ва азот оксидининг чиқишига сабаб бўлади. Маълумки, тупроқдаги органик углерод миқдори ер юзидаги барча ўсимликлар ва атмосферадаги  органик углерод бирлаштирилганда ҳосил бўладиган кўрсаткичдан ҳам кўпроқ. Биргина ерга ҳайдамасдан ишлов бериш амалиётининг жорий қилиниши углерод чиқиндиларининг ҳажмини анъанавий қишлоқ хўжалигига нисбатан 6-10 баравар камайтириш имкониятини беради. Европада ерга ҳайдамасдан ишлов бериш масаласига бағишланган тадқиқот натижаларига кўра, мазкур амалиётнинг Европада кенг миқёсда жорий этилиши орқали углерод чиқиндиларини қисқартириш ҳажми 15 млн. тоннадан 189 млн. тоннагача етказилиши мумкин. “Агар Европадаги барча қишлоқ хўжалиги ерлари ресурс тежовчи қишлоқ хўжалигига ўтказилганида эди, атмосферадаги углерод миқдорининг камайиши даражаси 65 млн. гектар ўрмон барпо этилишининг самарасига тенг бўлар эди”
. Ўзбекистонда ресур тежовчи ва ресурслардан самарали фойдаланиш амалиётларига асосланган қишлоқ хўжалигини ривожлантириш ер майдонларидан чиқадиган “иссиқхона газлари”нинг ҳажмини сезиларли даражада камайтириш имконини берган бўларди. Мазкур йўналиш иқлим ўзгариши билан боғлиқ оқибатларни юмшатиш борасида улкан салоҳиятга эгалиги боис ГЭФ КГД унга алоҳида урғу бермоқда. 
4.1.5. Қишлоқ хўжалиги ландшафти, шунингдек иқлим ўзгаришига мослашиш нуқтаи назаридан ҳам улкан амалий салоҳиятга эга. Жумладан, қишлоқ хўжалиги ландшафтини агроўрмончилик ландшафтларига айлантириш ва ресурс тежовчи қишлоқ хўжалиги амалиётларини жорий этиш – энг истиқболли йўналишлар ҳисобланиб, иккаласи ҳам ер ландшафтларининг ўсимлик қопламини кўпайтиради, тупроқнинг органик таркиби ва тузилмасини яхшилайди.  Ландшафтларнинг мазкур хусусиятларини яхшилаш орқали сувни сақлаш, сувнинг ер юзи билан ер ости ўртасидаги ҳаракатини осонлаштириш, намлик таркибини яхшилаш, намликнинг шамол оқибатида йўқолишини камайтиришга эришиш мумкин. Ўзбекистоннинг тобора қурғоқлашиб бораётган иқлими учун сув ва намликни сақлаш салоҳиятини яхшилаш тобора муҳим аҳамият касб этмоқда. 
4.1.6. Ер ландшафтлари биологик хилма-хилликка боғлиқ бўлиш билан бир қаторда, унга улкан таъсир ҳам ўтказади. Экологияга зарар етказувчи турли қишлоқ хўжалиги амалиётлари, жумладан, экинларга ишлов бериш, битта экин турига боғлиқ бўлиб қолиш, иҳота ўрмонларининг йўқлиги, кимёвий моддаларнинг ишлатилиши, ўрмонзорларни чопиш ва чорвани ҳаддан ташқари кўп ўтлатиш туфайли  ўсимлик қопламининг йўқолиши, афсуски, биологик хилма-хилликнинг яшаш маконига, охир-оқибатда, биологик хилма-хиллик ҳолатига кучли салбий таъсир кўрсатади.  Яшаш маконининг йўқотилиши биологик хилма-халликнинг барча қатламлари, жумладан, ҳашаротлар, қушлар, ҳайвонлар, ёввойи ва уй экинлари, генетик фонд ва ер ландшафтлари учун хос. Чанглатувчилар, туб агро био хилма-хилликнинг (мева-сабзавотлар) йўқотилиши – энг катта муаммолар қаторида бўлиб қолаётган бўлса-да, бошқа муаммоларнинг салбий таъсири ҳам бундан кам эмас. Масалан, адирлар ва тоғли  ҳудудлардаги ўсимлик дунёсининг йўқотилиши  бевосита равишда сув бассейнларининг ҳолатига, билвосита равишда эса оқим бўйича юқори ва қуйида жойлашган ҳудудларнинг биологик хилма-хиллигига салбий таъсир кўрсатади. 
4.1.7. Агро тизимларни танлаш жараёни тўғрисидаги мулоҳазаларга хулоса ўрнида қуйидагиларни таъкидлаб ўтиш мумкин: 

· ландшафтда экологик муаммоларнинг барча кўринишлари намоён бўлиб, бу – ГЭФнинг тематик йўналишлардаги фаолиятига мос тушади;
· мавжуд муаммоларнинг турли ечимлари бор бўлиб, улар амалиётга тўғри татбиқ этилса, атроф-муҳитга етказилган зарарнинг оқибатларини юмшатишда яхши натижалар бериши мумкин;  
· ландшафтнинг ўзида ҳам экологик барқарорликка нисбатан бир қатор таҳдидлар яширинган. Уларни ҳамжамиятлар даражасида ҳал этиш мумкин бўлиб, бу ишга изчиллик билан комплекс тарзда киришиш мақсадга мувофиқ;  
· муайян ландшафтда жорий этилган ҳар қандай амалиёт мамлакатнинг бошқа ҳудудларига тарқатилиши, жорий этилиши ва кўлами кенгайтирилиши мумкин;  
· қамраб олинадиган ландшафтнинг ҳажми катта бўлиб, қўшни ландшафтларга ҳам тарқатилиши мумкин бўлган кенг кўламли экологик ижобий натижаларга эришиш учун етарли бўлади; 
· ландшафтга урғу бериш орқали Дастурнинг чекланган ресурсларидан энг самарали тарзда фойдаланиш мумкин;
· Дастур доирасида ландшафт билан боғлиқ фаолият анчадан буён амалга оширилаётган бўлиб, керакли ҳамкорлик тармоқлари ўрнатилган, шерикларнинг ишончи қозонилган ва устунликларга эришилган. Бизда таянишимиз мумкин бўлган кучли асос ва катта тажриба бор; 
· юқорида айтиб ўтилганидек, мазкур йўналишдаги фаолият натижасида олинадиган ижобий натижалар билан мамлакатнинг ярми қамраб олиниши мумкин, яъни потенциал бенефициарлар сони анчагина;

· бу ландшафтга урғу бериш натижалар кўламини янада кенгайтириш имконини бериб, бошқа ландшафтларда бунинг имкони чекланган. 
4.1.8. Коронавирус пандемияси билан боғлиқ чекловлар туфайли таклиф қилинган Стратегия ва  ландшафтлар борасидаги муҳокамалар онлайн тарзда ўтказиб келинмоқда. Барча фикр-мулоҳазалар онлайн ёзишмалар орқали олинмоқда.  Илгарги учрашувлар пайтида Миллий бошқарув қўмитаси ёндашувни муҳокама қилиш имкониятига эга бўлган. Стратегия ҳамда танлаб олинган ландшафт фикр-мулоҳазалар 2020 йил июль ойи охирида тўпланади. 
б) Еттинчи Ишчи босқич учун танлаб олинган ер/денгиз ландшафтлари
4.1.9. Стратегияда қамраб олинган ландшафт ва географик урғуни сақлаб қолишга қарор қилинди. Бу қуйидагилар билан асосланди: 
(i) Танлаб олинган ҳудудда танлаб олинган ландшафтга хос бўлган барча хавф-хатар ва муаммолар жамланган бўлиб, мамлакатдаги ландшафтларнинг аксариятига ўхшаш; 
(ii) Ҳудудда ҳам суғориладиган, ҳам лалми ерлар жамланган; 
(iii) Ҳудудга бориш осон бўлиб, мониторинг ишларини самарали ташкил этиш мумкин. 
4.1.10. ГЭФ КГДнинг 6-Ишчи босқичида тўғри географик ҳудуд танлангани намоён бўлди. Еттинчи Ишчи босқич пайтида ҳам асосий эътибор минтақанинг иккита асосий дарёсидан бири – Сирдарёнинг Фарғона водийсидан ташқаридаги бассейни қишлоқ хўжалиги ландшафти доирасида қолади. Амударё дарёсининг бассейни пойтахтдан узоқда жойлашгани сабабли унга етиб бориш ва ишларни бошқариш мушкул ҳамда аҳоли зичлиги ҳам бирмунча паст. Шу сабабли КГД маблағларининг потенциал бенифициарлари ва амалга ошириладиган тадбирларнинг таъсир кўламини кенгайтириш имкониятлари анча пастроқ.  Бундан ташқари, мамлакатнинг Орол денгизи бассейнига яқин бўлган шимолий қисмлари кўпчилик донорлар билан қамраб бўлинган. КГДнинг чекланган ресурслари билан уларнинг ишини қайтадан бажариш ва улар билан рақобат қилиш ўта мантиқсиз бўлар эди. КГД доирасида танлаб олинган ҳудуд ва ландшафтга йўналтириладиган маблағлар ҳисобидан юқори даражадаги самара олинишига эришиш мумкин. 
4.1.11. Танлаб олинган ҳудуд қуйидаги 1-харитада кўрсатилган бўлиб, суғориладиган ерлар тўқ яшил, лалми ерлар эса тўқ сариқ билан белгиланган. 
4.1.12. Маъмурий жиҳатдан, танлаб олинган ҳудуд Ўзбекистоннинг учта – Тошкент, Сирдарё ва Жиззах вилоятлари ҳудудида жойлашган. Мазкур вилоятлардаги майдон катталиги 1,061,900 гектарга тенг бўлиб, шундан 810,600 гектари суғориладиган ва 251,300 гектари лалми ерлар ҳисобланади. Вилоятларга бўлганда, танланган ландшафт улуши қуйидагича: 332,400; 261,300 ва 249,000 гектар суғориладиган ерлар тегишлилигича Тошкент, Жиззах ва Сирдарё вилоятларида ҳамда ушбу вилоятлардаги лалми ерлар – 32,100; 219,000 ва 0 гектарни ташкил этади
. Географик жиҳатдан асосий эътибор қаратилувчи ҳудуд мамлакатдаги  танлаб олинган ландшафтларнинг 24,19 фоизини ва мамлакат умумий ҳудудининг 0,24 фоизини ташкил этади.  Ландшафт сифати Ўзбекистондаги аксарият ландшафт ерларининг сифати билан ўхшаш бўлиб, бонитет балли Тошкент, Жиззах ва Сирдарё вилоятларида тегишлигича 59, 50 ва 51,5 га тенг. 
1-харита. Танлаб олинган қишлоқ хўжалиги ландшафтининг географик жиҳатдан урғу берилган қисми 

4.1.13. Худди илгари бўлгани каби, қарор қабул қилиш жараёнида қуйидаги асослар ва ҳудуднинг хусусиятлари ҳисобга олинди: 

1) Ҳудуднинг геоморфологик хусусиятлари мамлакатдаги қолган қишлоқ хўжалик ландшафтларига ўхшаш. Ундан мамлакат қишлоқ хўжалиги ландшафтининг бошқа ҳудудлари учун хос бўлган водийлар, адирлар ва тоғ ҳудудлари ўрин олган.
2) Унинг агро иқлим хусусиятлари мамлакат қишлоқ хўжалиги ландшафтининг аксарият қисми, шу жумладан, Фарғона водийси, Самарқанд ва Қашқадарё вилоятлари билан ўхшаш. Ёғингарчилик даражалари зоналари ҳам деярли барча ҳудудлар билан бир хил бўлиб, фақатгина Хоразм вилояти ва Қорақалпоғистоннинг айрим ландшафтлари бундан мустасно. 

3) Тупроқ турлари ҳам мамлакатнинг бошқа ҳудудларидаги ландшафтлар билан ўхшаш. 
4) Ландшафтдан фойдаланиш ва уни бошқаришга бўлган ёндашувлар ҳисобга олинган ҳолда, экологияга нисбатан бўлган таҳдидлар кўлами мамлакатнинг бошқа ҳудудларида учрайдиган таҳдидларга ўхшаш бўлиб, улар, жумладан, қуйидагиларни ўз ичига олади: тупроқдан, сув, энергия ва биологик хилма-хилликдан ҳаддан ташқари кўп фойдаланиш  ва уларни нотўғри бошқариш, иқлим ўзгариши билан боғлиқ хавф ва оқибатлар билан курашишдаги хатоликлар, ўрмонзорлар ва ўсимликлар қопламининг йўқотилиши. Бу хавф-хатарлар тупроқ деградацияси, биологик хилма-хиллик ва иқлим ўзгариши билан боғлиқ муаммоларга, жумладан, тупроқларнинг бирламчи ва такрорий шўрланиши, тупроқ унумдорлигининг йўқотилиши, экологик эҳтиёжларни қондириш учун сув ресурсларининг тақчиллиги, ўсимлик ва ҳайвонот турларининг қирилиб кетиши ва ҳоказоларга сабаб бўлади. 

5) Ҳудуд мамлакат пойтахтидан бир кун ичида етиб бориш мумкин бўлган масофада жойлашиб, унга етиб бориш ва ишлар мониторингини амалга ошириш осон. 

6) Билимларни тарқатиш билан боғлиқ тадбирларни ташкиллаштириш ҳам осон, негаки аксарият одамлар Тошкентга барча вилоятлардан вақти-вақти билан келиб туради. 
4.1.14. Хуллас, ГЭФ-7 Мамлакат дастури Сирдарё дарёсининг Фарғона вилоятидан ташқаридаги бассейни ҳудудига алоҳида урғу берган ҳолда қишлоқ хўжалиги ландшафтлари/экотизимларини сақлашга ихтисослашишда давом этади. Бунда асосий эътибор одамлар билан табиат ўртасидаги уйғун муносабатларни шакллантириш, инсонларнинг қишлоқ ҳамжамиятлари ва уларнинг ташқарисидаги, шу жумладан, қишлоқ хўжалиги ва ўрмончиликдаги ижтимоий-иқтисодий фаолияти табиий жараёнлар билан барқарор тарзда мос келишини таъминлашга қаратилади. Қишлоқ хўжалиги экотизимлари томонидан ҳавола этиладиган ресурс ва хизматлар қуйидагиларни ўз ичига олади, лекин улар билан чегараланмайди: 

1) Тупроқ шаклланиши ва қишлоқ хўжалиги маҳсулотлари, шу жумладан, озиқ-овқат маҳсулотларини ишлаб чиқариш, чорва учун ем ва экинларни етиштириш каби энг муҳим вазифани бажариш; 
2) Барча ижтимоий-иқтисодий ва экологик вазифаларни бажариш учун сувнинг табиатдаги айланиши;

3) Ландшафт ичида энергиядан самарали фойдаланиш ва унинг оқими;
4) Жамият фаровонлиги, озиқ-овқат ишлаб чиқариш, турли экстремал биологик воқеалар билан боғлиқ бўлган хавф-хатарлар оқибатларини юмшатиш учун зарур бўлган хизматлар, жумладан, экинларни чанглатиш, ўсимлик ва ҳайвонот турларининг генофонди банки вазифасини ўтайдиган биологик хилма-хиллик учун яшаш маконларининг мавжудлиги; 

5) Муҳим озиқлантирувчи ва кимёвий моддалар айланиши.
4.1.15. Дастурнинг асосий мақсадларидан бири – инсонларнинг табиат билан уйғунликда яшаб, ердан турфа мақсад ва кўринишларда, жумладан, қишлоқ хўжалиги учун, дарахтзорлар, яйловлар, кўллар, дарёлар ва суғориш каналлари сифатида фойдаланиш табиатнинг мавжуд ресурсларига мос бўлишини таъминлаш. Дастур ҳамжамиятлар даражасидаги инновацион тадбирларни қўллаб-қувватлашни мақсад қилган, жумладан: 
· қишлоқ хўжалиги ерларини тупроқ унумдорлиги узоқ муддат сақлаб туриладиган, экологик маҳсулот ва хизматлардан узоқ вақт мобайнида фойдаланиш имконияти бўладиган тарзда бошқариш; 

· сувдан фойдаланишда ундан бошқа, жумладан, экологик мақсадларда фойдаланилишини ҳам инобатга олиш;   

· ўрмонзорлар табиий ўрмонларга қўшимча равишда экилиб, фақатгина сунъий иҳота ўрмонларигина кесилиши мумкин. Ўрмонзорларни экиш соғлом ўсимлик қопламини ушлаб туриш, сувни тозалаш, углерод ажралиб чиқишини камайтириш ҳамда одамларнинг ўтинга бўлган эҳтиёжларини қондириш мақсадида амалга оширилади; 

· ўсимлик қопламидан тупроқ унумдорлигини сақлаб туриш ва жонзотлар учун ем сифатида фойдаланилади;

· яшаш маконларининг парчалари био хилма-хилликни сақлаш ва фрагментацияни камайтириш мақсадида сақлаб турилади; 
· энергияни ишлаб чиқариш ва ундан фойдаланиш экологик тоза усулларда амалга оширилади;

· соғлом табиатни асраш ва қишлоқ жойларидаги аҳолининг эҳтиёжларини қондиришга ёрдам берадиган бошқа ташаббуслар. 

4.1.16. Танланган ландшафт табиати шундайки, Дастур доирасида бирламчи манфаатдор томонлар – бу қишлоқ аҳолиси, шу жумладан, фермерлар ва хусусий уй хўжаликлари. Мамлакат дастури доирасида Сирдарё дарёсининг Фарғона вилоятидан ташқаридаги бассейни ҳудудига алоҳида урғу берилса-да, мамлакатнинг ҳеч қайси вилояти ажратиб қўйилмайди. Мамлакат дастури стратегиясида 70 фоиз ресурслар танланган ландшафтга, 30 фоизи эса бошқа тематик ва географик ҳудудлардаги тадбирларга йўналтирилади.  

4.1.17. Мавжуд бўлган чекланган миқдордаги ресурслардан имкон қадар самарали фойдаланиш мақсадида, Мамлакат дастури доирасида танланган уч вилоятдаги мақсадли ва ўхшаш тадбирлар амалга оширилиб, билимларни имкон қадар кенгроқ тарқатиш учун масштаб эффектидан фойдаланилади. Хусусан, бир лойиҳа доирасидаги билим турли каналлар орқали мамлакатнинг бошқа ҳудудларига тарқатилиши ва жорий этилиши мумкин. Бундан ташқари, турли лойиҳаларнинг элемент ва таркибий қисмлари бошқа лойиҳаларда ҳам ишлатилиши мумкин. Ресурсларни тежаш имконияти бор бўлганда, ўхшаш лойиҳалар доирасида билимлардан фойдаланиш билан боғлиқ тамойиллар бирлаштирилиши мумкин.   
в) Еттинчи Ишчи босқичнинг ер/денгиз ландшафтларидаги Стратегик ташаббуслари
4.1.18. Бўлғуси 7-Ишчи босқич стратегияси доирасидаги барча ташаббуслар танланган ландшафтни экологик жиҳатдан барқарор бошқарув остига қўйиш ғоясига қаратилади. Дастур доирасида қуйидаги стратегик ташаббуслар қўллаб-қувватланади ва янада ривожлантирилади:  

· ресурс тежовчи қишлоқ хўжалигининг турли таркибий қисмларини, хусусан ерга ҳайдамасдан ишлов бериш, мулчалаш, доимий ўсимлик қопламини сақлаб туриш, алмашлаб экин, экин томири даражасида ҳайдаш, соғлом тупроқ таркиби ва тупроқдаги биоорганизмлар ҳамжамиятларини яратиш кабиларни намойиш этиш ва тарқатиш;  

· суғориладиган ҳамда лалми ерли қишлоқ хўжалиги ландшафти сегментлари учун илғор суғориш амалиётларини илгари суриш;

· намни сақлаш технологиялари ва амалиётларини намойиш этиш ва тарқатиш, сув қудуқларига боғланиб қолишдан қочиш;

· қурғоқчиликка чидамли маҳаллий экин турларини яратиш, уларнинг уруғларини ишлаб чиқариш ва ҳоказо;

· қишлоқ хўжалик ландшафтини агроўрмончилик ландшафтига айлантириш ва дарахтларни ишлаб чиқариш ландшафтлари билан кенг кўламда уйғунлаштириш;

· ёввойи ўтлар ва зараркунандаларга қарши курашнинг биологик усулларини яратиш; 
· барча чанглатувчиларнинг фаровонлигини яхшилаш ва чанглатиш хизматларини таъминлаш мақсадида барча мавжуд усуллардан фойдаланиш;

· энергиядан самарасиз фойдаланиш ҳолатларини камайтириш усулларини қидириш, энергияни ишлаб чиқариш ва ундан фойдаланишнинг янги, кам углеродли ва муқобил усулларини илгари суриш; 
· маҳаллий эндемик агро био хилма-хиллигини яратиш ва сақлаш, экинлар, чанглатувчилар ва жонзотларнинг маҳаллий турларини  сақлаш мақсадида, хўжалик алоқаларини ривожлантириш;

· экологик барқарорлик ва унумдор қишлоқ хўжалиги ландшафтига ижобий таъсир ўтказадиган бошқа йўналишлар.  
4.2. Устуворлик берилган ер/денгиз ландшафтларидан ташқаридаги ҳудудлар учун грант ажратиш 
4.2.1. Дастур доирасида алоҳида эътибор қаратиладиган ландшафтлардан ташқари, иккита катта ҳудуд иккита йирик мавзу атрофида бирлаштирилиши мумкин: 
А) Шаҳар хўжалигининг барқарор бошқаруви, шу жумладан, шаҳар ўрмончилиги, транспорт ва ҳоказо;
Б) Чиқиндисиз иқтисодиётни ривожлантириш. 
4.2.2. Шаҳар хўжалигининг барқарор бошқаруви айниқса Ўзбекистон пойтахти Тошкентда  жамоатчилик эътиборини жалб қилиб келаётган масалаларда бири. Мамлакат ижтимоий тармоқларида шаҳарларда дарахт қопламининг йўқолиши, автомобиллар сонининг кескин ўсиши оқибатида ҳаво ифлосланиши, жамоат транспорти сифатининг пастлиги ва экологик тоза транспорт турлари – велосипед, трамвай ва троллейбусларни ривожлантириш учун шароитларнинг йўқлиги кенг муҳокама қилинаётган муаммолар сирасига киради. Трамвай ва троллейбуслар Ўзбекистондаги аксарият шаҳарлар кўчаларидан олиб ташланган. Трамвай йўлларининг кенг тармоғи йўқ қилиниб, трамвайлар металлоломга топширилган. Йўқотилган экологик тоза транспортнинг сақланиб қолган тури -  метро бўлиб, охирги йилларда у бирмунча ривожланди. Охирги йилларда Тошкент ҳалқа метроси қурилди. Умумий жамоат транспорт тизимидаги ривожланиш суръати эса ниҳоятда паст. 
4.2.3. Шаҳар хўжалигини бошқаридаги умидбахш йўналишлардан бири дарахт қопламини тиклаш борасидаги ташаббуслар билан боғлиқ. Бу борада Дастур доирасида Ўзбекистон Республикаси Экология ва атроф-муҳитни муҳофаза қилиш Давлат қўмитаси ҳамда шаҳарнинг жамоат ташкилотлари билан шериклик қилинади. 
4.2.4. Дастурнинг яна бир муҳим йўналиши Чиқиндисиз иқтисодиёт билан боғлиқ бўлиб, бу атама  “маҳсулотлар, материал ва ресурслар иқтисодиётда имкон қадар узоқ вақт давомида ишлатилиб, имкон қадар юқори қийматда сақланиб турилиши, чиқинди ишлаб чиқаришни имкон қадар камайтириш, ишлаб чиқаришда чиқинди бўладиган ва зарарли материаллардан фойдаланишдан воз кечишни англатади. Чиқиндисиз иқтисодиёт ҳам биологик, ҳам техник материалларга нисбатан тааллуқли”
. Чиқиндисиз иқтисодиёт “ресурслардан имкон қадар узоқ вақт давомида фойдаланиш, фойдаланиш давомида улардан имкон қадар кўпроқ наф олиш, фойдаланиш муддати ўтганидан сўнг маҳсулот ва материалларни йиғиб олиб, қайта ишлашга қаратилган”
.  Дастур Ўзбекистонда бизнес йўналиши сифатида яхши ривожланган қайта ишлаш соҳасидаги ташаббусларни қўллаб-қувватлашга қаратилмаган бўлса-да, унинг муаллифлари доирасида чиқинди кўп чиқадиган маҳсулот ва материаллар чиқинди чиқарувчи, хавфли ва зиён етказувчи маҳсулот, хом ашё ва хизматларнинг  муқобилларини жорий этишнинг инновацион усулларини кўриб чиқишга тайёр.   
4.2.5. Дастур ресурсларининг 30 фоизи миқдори мана шу ва бошқа ташаббусларга йўналтирилиши мумкин. Ландшафт ёндашувидан ташқарига чиқадиган ташаббуслар илгари сурилган тақдирда, улар қўллаб-қувватланади ва ривожлантирилади. 
4.2.6. Бундан ташқари, Дастур доирасида фуқаролик жамияти ташкилотлари, Ҳукумат ва бизнес секторининг Grantmaker Plus тартибидаги ташаббусларини ҳам қўллаб-қувватлаш режалаштирилган. 
1) Фуқаролик жамияти ташкилотлари-Ҳукумат-хусусий сектор форматидаги мулоқот платформаси 
4.2.7. Мамлакат Дастури ўзининг 6- ва 7-Ишчи босқичлари давомида амалга оширилган лойиҳалар ҳамда табиатни асраш билан боғлиқ бўлган бошқа лойиҳа ва ташаббуслардан ўрганилган илғор тажрибаларни илгари суришни таъминлаш мақсадида, фуқаролик жамияти ташкилотлари-ҳукумат-бизнес форматидаги мулоқот платформаларининг ташаббускори ва иштирокчиси бўлади.  Дастур доирасида шерик ҳамжамиятларнинг миллий даражадаги марказий ташкилот ва раҳбарлар билан бўлган алоқаларини яхшилаш бўйича саъй-ҳаракатлар амалга оширилади.  Бу - турли давра суҳбатлари, конференциялар, семинарлар, учрашувлар ва ҳоказолар кўринишида бўлади. Дастур давомида бир хил касб ва соҳа вакиллари ўртасидаги шериклик ва ахборот алмашинуви ниҳоятда самарали экани ва яхши натижаларни бериши мумкинлиги маълум бўлди. Дастурнинг билимларни бошқариш компонентлари КГДнинг  ҳамжамиятлар, бизнес ва давлат органлари ўртасида “кўприк” ясаш борасидаги саъй-ҳаракатларини тўлдиради. 
4.2.8. Фуқаролик жамияти ташкилотлари-ҳукумат-бизнес форматидаги мулоқот платформаси ташаббусидан ташқари, КГДнинг мамлакат учун мўлжалланган Дастури  давомида олинган сабоқ ва тажрибадан сиёсатни ишлаб чиқиш жараёнини қўллаб-қувватлаш мақсадида фойдаланилади. Бунинг учун, жумладан, 7-Ишчи босқичдаги  “Grant-makers+”  жараёни доирасида билим ва тажрибаларни маҳаллий, минтақавий ва миллий даражаларда тарқатиш ҳамда глобал экологик битим ва келишувларни амалга ошириш борасидаги муҳокама жараёнларида иштирок этилади. 
2) Ижтимоий инклюзивликни, шу жумладан, гендер тенглиги ва аёллар ҳуқуқларини кенгайтириш масалаларини илгари суриш
4.2.9. КГД доирасида аёллар ҳуқуқ ва имкониятларини кенгайтириш, уларни инновацион амалиётлар ва технологиялардан фойдаланиш ва илгари суриш жараёнига жалб қилишга алоҳида эътибор қаратилади. Ўзбекистондаги аёл фермерлар сони турли сабабларга кўра чекланган. Ҳисоб-китобларга қараганда, 70,000 дан зиёд фермер хўжаликларининг 12-14 фоизига аёллар раҳабарлик қилади. Лойиҳани амалга ошириш жараёнларида аёллар имтиёзли имкониятларга эга бўлиши ҳамда ва ландшафтлар билан боғлиқ бизнес субъектларига эгалик қиладиган аёллар сонининг КГД тадбирлари натижасида ошишини таъминлаш учун қўшимча саъй-ҳаракатлар амалга оширилади. 
4.2.10. Олтинчи Ишчи босқич давомида Дастур Ёш фермерлар кенгаши билан ҳамкорлик бошлашга муваффақ бўлган. Бундан ташқари, Дастур давомида ёшларга фойдали бўладиган бошқа турдаги тадбирларни амалга оширишга ҳам эътибор қаратилади. Олтични Ишчи босқич давомидаги лойиҳада ёшларни иқлим ўзгаришига қарши кураш ҳаракатига жалб этишни фаоллаштириш борасида муайян ишлар амалга оширилди. Бу иш 7-Ишчи босқич давомида ҳам кучайтирилиб, давом эттирилади.   
4.2.11. Дастур томонидан Миллий бошқарув қўмитасида гендер ва ёшлар билан ҳамкорлик масалаларига масъул бўлган ходим тайинланади. 
3) Билимларни бошқариш 
4.2.12. Дастур доирасидаги билимларни бошқариш билан боғлиқ тадбирлар ҳозиргача шерикларнинг салоҳиятини ривожлантиришнинг асосини ташкил этиб келмоқда.  Билим улашишнинг пировард мақсади - барча потенциал бенефициарларнинг салоҳиятини улар табиий капиталдан барқарор равишда фойдаланиши мумкин даражагача юксалтиришдан иборат. Бундан ташқари, шерикларни лойиҳалар ва Дастурнинг билимларни улашиш билан боғлиқ тадбирлари воситасида тайёрлаш орқали бенефициарлар ресусрларни бошқаришда етарли даражадаги самарадорликка эришишига кўмаклашадиган тажриба ва малакаларни ривожлантиришига умид қилиш мумкин.   
4.2.13. Билимларни улашиш режаси кўп жиҳатдан мамлакат учун мўлжалланган аввалги стратегиялар давомида олинган сабоқлар ва натижаларга асосланади. Дастурнинг билимларни улашиш борасидаги аввалги тадбирлари ўз самарасини исботлаб, КГД салоҳиятни ривожлантириш ва ахборот-тушунтириш ишлари борасидаги самарали шерик сифатида кенг тан олинган. 
4.2.14. Ҳар бир лойиҳа ёки ўхшаш лойиҳалар тўплами жойлардаги тадбирлар давомида олинган натижа ва сабоқларни умумлаштириб боради. Ҳар бир таклиф қилинган амалиётнинг иқтисодий  рентабеллик таҳлилига катта эътибор қаратилади, негаки оддий одамлар, аввало унинг молиявий жозибадорлигига қизиқади. Аниқ иқтисодий рағбатларсиз атроф-муҳитни сақлаш масаласининг ўзигина таклиф қилинаётган технологияга ўтиш учун туртки бўла олмайди. Тажриба ва билимларни кенг тарқатиш ва ҳамжамиятлар даражасидаги инновацияларнинг кўламини кенгайтириш мақсадида, натижалар кейинчалик бошқа ресурс фойдаланувчилари, фуқаролик жамияти, ҳукумат ва бошқа манфаатдор томонлар билан билан ўртоқлашилади. 
4.2.15. Стратегияда қуйидаги услуб ва ёндашувлардан фойдаланилади: 
· Амалиётлар ва технологиялар бўйича қўлланмалар;

· Амалиёт/технологиянинг иқтисодий асосланиши келтирилган таҳлилий мақолалар киритилган ахборотномалар  ;

· Бевосита намойишлар ўтказиладиган “Дала кунлари”ни ташкиллаштириш ва уларда иштирок этиш;

· Бир соҳа ва касб вакиллари ўртасидаги алмашинувларни ташкиллаштириш ва уларда қатнашиш;

· Ярмаркалар, давра суҳбатлари, семинарларни ташкил этиш ва уларда қатнашиш ва ҳоказо.  

4.2.16. Барча ахборот манбалари ва қўлланмалар ҳамда таҳлилий мақолалар Жануб-Жануб форматидаги алмашинув рақамли кутубхонасига юкланади. ГЭФ КГДнинг веб-сайти ҳам http://www.sgp.uz  КГДнинг Ўзбекистондаги фаолияти давомида тўпланган ахборот ва маълумотларнинг очиқ манбаидир.
5. КОММУНИКАЦИЯ РЕЖАСИ
5.1.1. Коммуникация режасининг самарадорлиги атроф-муҳит ҳамжамиятларга фойда келтириш билан бир вақтнинг ўзида муҳофаза қилиниши мумкинлигининг муваффақиятли мисолларини намойиш этишга асосланади.  Иқтисодиёт ва атроф-муҳит учун мўлжалланган ҳар бир технологиянинг намойиши ва улардан олиниши мумкин бўлган самаранинг аниқ-тиниқ тавсифи КГД фаолиятининг натижаларини асосий манфаатдор томонларга етказиш ва уларни ҳамкорликка жалб қилишда асосий восита бўлиб хизмат қилад. Бу орқали натижаларни тарқатиш, кўпайтириш ва кўламини кенгайтириш мумкин бўлади. Ўхшаш натижаларга эришишга рағбатлантириш фуқаролик жамияти ташкилотлари ва ҳукумат органлари билан шерикликни давом эттириш учун асос бўлиб хизмат қилади.  КГД доирасида ўтказиладиган намойиш тадбирларининг натижалари Ҳукуматдаги шерикларга сиёсат масалалари юзасидан мулоқот бошлаш имкониятини ўрганиб чиқиш учун, шунингдек, БМТТДга етказилади.
6. РЕСУРСЛАРНИ ЖАЛБ ҚИЛИШ ВА ШЕРИКЛИК РЕЖАСИ
Еттинчи ишчи босқич давомида Ҳукумат КГДни амалга ошириш учун Ресурсларни шаффоф тақсимлаш тизими (STAR) ҳисобидан етарлича ресурс ажратди. Вазият ва имкониятлар йўл қўйган тақдирда, қўшимча ресурс жалб қилиш масаласи лойиҳа даражасида жалб қилинади. Дастур танланган йўналишда ҳамкорлик қилиши мумкин бўлган ҳар қандай шерик билан ишлашга тайёр. 

6.1.  Таъминланган ва режалаштирилаётган молиявий  ва материал кўринишдаги қўшма  молиялаштириш 
6.1.1. Ресурсларни жалб қилиш қатъий равишда лойиҳа даражасида амалга оширилиб, лойиҳани амалга ошириш учун молиявий ва материал кўринишдаги қўшимча қўшма молиялаштириш жалб қилиниши таъминланади. Лойиҳа ва Дастур даражасида лойиҳани/Дастурни амалга ошириш мақсадида қўшимча маблағ жалб қилиш учун   қўшма молиялаштириш 1:1 нисбатда бўлишига қатъий амал қилинади. Қўшма молиялаштириш грант ажратувчилар, хусусий сектор, донорлар ва ҳукуматдан жалб қилиниши кутилмоқда.   
6.1.2. Дастурни амалга ошириш чоғида ҳар қандай потенциал шерикдан қўшимча диққат ва ресурлар жалб этилишига ҳаракат қилинади. Сўнгги воқеаларни инобатга олган ҳолда, Дастур Ҳукумат томонидан илгари сурилган тадбир ва ташаббусларни қўллаб-қувватлаш ва илгари суриш бўйича Ҳукумат билан шериклик қилишининг эҳтимоли юқорилаб бормоқда. Ҳукумат ташаббусларини амалга ошириш учун ажратилган ресурлар параллель тарзда сарфланса-да, умумий саъй-ҳаракатлар, пировардида, умумий мақсадларга хизмат қилади. 

7. Grantmaker плюс ва шериклик имкониятлари 
ГЭФнинг грант маблағлари ҳисобидан бевосита кўмак ажратишнинг имкони бўлмаган ҳолатларда, Дастур фуқаролик жамияти ташкилотлари ва бизнес секторининг тадбирлари учун қўллаб-қувватлаш ва мувофиқлаштириш манбаи бўлиб хизмат қилади. Дастур  ҳамжамиятлар ва фуқаролик жамияти ташкилотларига ғояларни ишлаб чиқиш, ахборот тўплашни мувофиқлаштириш ва ривожланишга қаратилган ташаббусларни қўллаб-қувватлаш учун  “Grantmaker+” вазифасини бажаради. 
8. ХАВФ-ХАТАРЛАРНИНГ ОЛДИНИ ОЛИШ ВА ОҚИБАТЛАРИНИ ЮМШАТИШ РЕЖАСИ 
3-жадвал. 7-Ишчи босқич доирасида аниқланган хавф-хатарлар тавсифи 
	Аниқланган хавф-хатар тавсифи 
	Хавф-хатар даражаси (паст, ўртача, юқори)
	Хавф-хатар эҳтимоли (паст, ўртача, юқори)
	Хавф-хатар оқибатларини юмшатиш бўйича амалга оширилиши кўзланган чора 

	COVID
	Юқори
	Юқори
	Ягона имконият Ҳукумат ўрнатган чекловларга амал қилиш ва имкон қадар кўпроқ ташаббусларни онлайн кўмак орқали амалга ошириш 

	Назорат ва мониторинг
	Паст
	Паст
	КГД лойиҳаларини амалга оширишдаги шаффофлик 

	Ташаббусларга Ҳукумат аралашуви ва тўсиқлар
	Ўртача
	Паст 
	Ҳукумат органлари билан яқиндан ҳамкорлик қилиш ва таклиф қилинган тадбирларни батафсил асослаш 

	Барқарорлик ва давом этаётган ташаббусларни сақлаб туриш 
	Ўртача 
	Паст 
	Бенефициарлар билан донорлар ҳамда маҳаллий ҳамжамиятлар орасидаги  узилишларни тўлдириш, маҳаллий ҳамжамиятлар ва бенефициарларнинг салоҳиятини юксалтириш 


9. МОНИТОРИНГ ВА БАҲОЛАШ РЕЖАСИ 
9.1.  Мониторинг масаласига лойиҳа ва мамлакат даражасидаги ёндашувлар 
9.1.1. Мониторинг ва баҳолаш режаси индивидуал лойиҳалар ва Мамлакат дастурининг амалга оширилиши чоғида белгиланган кўрсаткич ва мақсадларга асосланади. 
9.1.2. КГД доирасидаги индивидуал лойиҳани мониторинг қилиш ва баҳолаш лойиҳа доирасидаги натижаларга эришиш режаси Аниқ ва муайян, ўлчанадиган, асосланган, долзарб ва муддатли (SMART) кўрсаткичлар  асосида тузиб чиқилганидан кейин бошланади. Лойиҳа ташаббуси билан чиққан ҳамжамият аъзолари ундан кутилаётган натижаларни КГД Миллий бошқарув қўмитаси ва Миллий мувофиқлаштирувчи билан бирга белгилайди. Миллий мувофиқлаштирувчининг иштироки лойиҳа натижалари ГЭФ томонидан белгиланган глобал экологик мақсадларни тўлдиришини таъминлаши лозимлиги билан асосланади.  Биргаликда яратилган мазкур лойиҳа механизми лойиҳа мониторингини юритиш ва уни баҳолашнинг асосини ташкил этиб, лойиҳа муайян кўрсаткич ва мақсадларга  нисбатан баҳоланади.  Ҳар бир лойиҳанинг кўрсаткич ва мақсадлари Мамлакат дастури стратегиясининг  кўрсаткич ва мақсадларига мувофиқ тарзда ифода этилади. Ҳар бир лойиҳа механизми уни амалга ошириш давомида Миллий мувофиқлаштирувчи ёки Миллий бошқарув қўмитаси томонидан амалга ошириладиган мониторинг ва баҳолаш жараёни учун маълумот манбаи бўлиб хизмат қилади. 
9.1.3. Миллий мувофиқлаштирувчининг мониторинг ташрифлари бир йилда камида бир маротаба амалга оширади. Миллий мувофиқлаштирувчи томонидан амалга ошириладиган мониторинг ташрифларининг сони лойиҳа мушкуллигига боғлиқ бўлиб, Миллий мувофиқлаштирувчи томонидан лойиҳа босқичларига қараб белгиланади. Шунингдек, Миллий мувофиқлаштирувчи лойиҳа якунига яқин ёки ундан сўнг лойиҳа мақсадларига эришилганини текшириш учун ихтиёрий танланган лойиҳаларга мониторинг ташрифларини амалга оширади. 
9.1.4. Йилда бир марта Миллий бошқарув қўмитаси вакилларини лойиҳалар доирасида эришилган ютуқ ва натижалар билан таништириш мақсадида уларнинг танланган лойиҳаларга  мажбурий мониторинг ташрифи ташкиллаштирилади. 
9.1.5. Мамлакат даражасидаги кўрсаткичлар Мамлакат йиллик ҳисоботларга киритиб борилади. Йиллик ҳисоботлар умумлаштириш учун Дастурларни бошқариш бўйича марказий гуруҳга тақдим этилади.  Мамлакат дастури стратегиясида белгиланган мақсадларга эришиш йўлидаги  ютуқлар ҳар йили индивидуал лойиҳаларнинг натижаларини тўплаш орқали баҳоланади ва, зарур бўлса, тегишли ўзгартиришлар киритилишини назарда тутадиган чоралар белгиланиши мумкин. 
9.1.6. Индивидуал Мамлакат дастури даражасидаги батафсил Мониторинг ва баҳолаш режаси қуйидаги 4-жадвалда келтирилган. 
4-жадвал. Мамлакат дастури даражасидаги мониторинг ва баҳолаш режаси 
	Мониторинг ва баҳолаш доирасидаги тадбир 
	Мақсад
	Масъул томонлар
	Маблағ манбаи
	Муддат

	Мамлакат дастури стратегиясини ишлаб чиқиш. 
	Ҳаракат механизми, шу жумладан, ҳамжамиятлар томонидан илгари суриладиган лойиҳаларни аниқлаш.
	Миллий мувофиқлаштирувчи, Миллий бошқарув қўмитаси, мамлакатдаги манфаатдор томонлар, грант ажратувчилар.

	КГДнинг режалаштириш гранти  Мамлакат дастури стратегиясининг 7-Ишчи босқичини  янгилаш учун маслаҳатчиларни ёллаш мақсадида ишлатилиши мумкин.
	Еттинчи Ишчи босқич бошида. 

	Миллий бошқарув қўмитаси мажлислари доирасида лойиҳа натижаларининг мунтазам равишда кўриб чиқилиши ва таҳлили. Бу Мамлакат дастури стратегиясининг йиллик кўриб чиқилишини ҳам ўз ичига олади. 
	Лойиҳалар самарадорлигини баҳолаш, мамлакат портфолиоси; ўрганиш; бошқарув жараёнида ўзгариш киритиш.
	Миллий мувофиқлаштирувчи, Миллий бошқарув қўмитаси, БМТТДнинг мамлакатдаги ваколатхонаси. 

Якуний мулоҳазалар Дастурларни бошқариш бўйича марказий гуруҳдаги ҳамкасблар билан ўртоқлашилади/таҳлил қилинади.
	Ходимларнинг иш вақти ҳисобидан, Мамлакат учун мўлжалланган жорий бюджет. 


	Мамлакат дастури стратегиясининг 7-Ишчи босқичи белгиланган мақсадлар йўлида изчиллик билан кетаётганини таъминлаш мақсадида камида йилда бир марта таҳлилий учрашув ўтказиш
 ва, зарурият туғилса, Мамлакат дастури стратегиясига ўз вақтида  далилларга асосланган  ўзгаришларни киритиш
. 

	Йиллик мониторинг ҳисоботи тадқиқоти
.
	Дастурларни бошқариш бўйича марказий гуруҳ ва ГЭФга самарали ҳисобот берилишини таъминлаш. Бу натижаларни ҳисобга олиш ва донорларга таҳлилий кўринишда тақдим этишнинг бирламчи воситалари ҳисобланади. 
	Миллий мувофиқлаштирувчи 

/Дастур раҳбарининг ёрдамчиси Миллий бошқарув қўмитаси билан яқин ҳамкорликда. Дастурларни бошқариш бўйича марказий гуруҳ техник маслаҳат бериб, мамлакат бўйича якуний ҳисоботни кейинги ҳаракатлар учун қабул қилиб олади. 
	Ходимларнинг иш вақти ҳисобидан
	Йилда бир марта июнь-июль ойларида 

	Мамлакат портфолиосишарҳи.
	Услубий натижалар портфолионинг  маълум пайтдаги ҳолатини акс эттириб, таъсир даражасидаги ўзгариш билан бир қаторда, кенгроқ миқёсдаги қабул этилиш ҳолатини акс эттиради. 
Мақсад – манфаатдор томонларга ҳисобот бериш ва ўрганишни,  Мамлакат дастури стратегиясининг ишлаб чиқилиши ва амалга оширилишини қўллаб-қувватлаш.  
	Миллий мувофиқлаштирувчи, Миллий бошқарув қўмитаси.
	КГДнинг маслаҳатчиларни ёллаш учун мўлжалланган режалаштириш гранти аввалги ишчи босқичларининг  таъсирини кўриб чиқиш ва Мамлакат дастуру стратегиясининг 7-Ишчи босқичини ишлаб чиқиш ва амалга ошириш учун керак бўладиган сабоқлардан фойдаланишга йўналтирилиши мумкин.

Мониторинг ва баҳолаш мақсадида глобал техник кўмак кўрсатилиши мумкин. 
	Бир ишчи босқич давомида  бир марта 

	КГД маълумотлар базаси.
	Лойиҳа ва Мамлакат дастури доирасидаги барча фикр-мулоҳазалар КГД маълумотлар базасида тўпланишини таъминлаш. 

	Миллий мувофиқлаштирувчилар, Дастур раҳбарининг ёрдамчилари.
	Ходимларнинг иш вақти ҳисобидан.
	Ишчи босқич давомида. Йиллик мониторинг циклидан аввал тегишли сифат даражаси ва маълумотларнинг тўлдирилишини таъминлаш (ҳар йилнинг май-июнь ойлари).

	Аудит 
	Лойиҳани амалга ошириш/бошқариш стандарт ва нормаларга риоя қилинишини таъминлаш.
	БМТ Лойиҳаларга хизмат кўрсатиш бошқармаси / Ташқи пудратчи. Миллий мувофиқлаштирувчи/ Дастур раҳбарининг ёрдамчиси томонидан  керакли кўмак кўрсатилади.
	Глобал жорий бюджет.
	Ҳар йили сараланган мамлакатлар учун хавф-хатарларни баҳолаш асосида. 


9.2. Мамлакат дастури стратегиясининг натижалар тузилмаси 
9.2.1. Қуйидаги 5-жадвалда Мамлакат дастури стратегиясининг кутилаётган натижалари кўрсатилган бўлиб, Дастур белгиланган кўрсаткичлар бажарилишига қараб мониторинг қилинади. 

5-жадвал: Мамлакат дастури стратегияси 7-Ишчи босқичининг натижалар тузилмаси 
	БРМга мослаштириш 
1-МАҚСАД: Камбағалликни йўқотиш
2-МАҚСАД: Очликнинг йўқотиш
3-МАҚСАД: Саломатлик ва фаровонликни таъминлаш
5-МАҚСАД: Гендер тенглигини таъминлаш 
7-МАҚСАД: Арзон ва тоза энергия билан таъминлаш 
8-МАҚСАД: Муносиб иш ва иқтисодий ўсишни таъминлаш 
11-МАҚСАД: Барқарор шаҳарлар ва ҳамжамиятлар 
12-МАҚСАД: Масъулиятли истеъмол ва ишлаб чиқариш 
13-МАҚСАД: Иқлим ўзгаришига қарши самарали чоралар
14-МАҚСАД: Табиат билан ҳамнафас ҳаёт 

	БМТТД нинг Мамлакат дастури ҳужжати билан уйғунлик:  

· ????

	КГД 7-Ишчи босқичининг  Дастури мақсади:  Инновацион, инклюзив ва таъсирли ташаббусларни қўллаб-қувватлаш ва уларга кўмаклашиш, устувор аҳамиятга эга бўлган ер ва денгиз ландшафтларидаги глобал экологик муаммоларни ҳал этиш мақсадида, турфа хил манфаатдор томонларни бирлаштирган маҳаллий даражадаги шерикликларни шакллантириш.

	1

КГД Мамлакат дастури стратегиясининг 7-Ишчи босқичи стратегик ташаббуслари 

	2

Мамлакат дастури стратегиясининг 
7-Ишчи босқичи кўрсаткич ва мақсадлари 
(долзарб мақсадларни аниқлаш) 
	3

Текшириш ва тасдиқлаш воситалари

	1-Стратегик ташаббус:
Таҳдид остидаги экотизим ва ўсимлик ҳамда ҳайвонот турларини ҳамжамиятлар даражасидаги саъй-ҳаракатлар орқали сақлаш 
Мамлакат даражасидаги устувор йўналишлар:

Ҳамжамиятлар томонидан илгари сурилган ва бошқариладиган ташаббусларни такомиллаштириш, шу жумладан чанглатувчиларнинг яшовчанлик ва фаровонлик даражасини юксалтириш, миллий агро биоологик хилма-хиллик фондини муҳофаза қилиш, ўрмончилик ва агроўрмончилик амалиётларини такомиллаштириш.

	Такомиллаштирилган бошқарув остидаги камида 100 гектар ландшафт био хилма-хилликдан келадиган афзалликларни ҳис қилиши (ГЭФнинг 4.1-асосий кўрсаткичи).

	КГДнинг мамлакатдаги гуруҳлари томонидан индивидуал лойиҳалар тўғрисидаги ҳисоботларнинг тақдим этилиши (натижалар тўғрисидаги оралиқ ва якуний Ҳисоботлар доирасида)

Бошланғич ҳолатни баҳолашнинг таққослаш  кўрсаткичлари (концепутал моделлар ва, мос келган тақдирда,  шериклар маълумотларидан фойдаланиш)

Йиллик мониторинг ҳисоботи, КГД глобал маълумотлар базаси
Мамлакат дастури шарҳи


	2-Стратегик ташаббус:
Барқарор қишлоқ хўжалиги, балиқчилик, ва озиқ-овқат хавфсизлиги 

Мамлакат даражасидаги устувор йўналишлар:

Озиқ-овқат хавфсизлигини таъминлаш мақсадида тупроқ унумдорлигини ошириш ва қишлоқ хўжалиги экотизимлари барқарорлигини яхшилаш;

Қишлоқ хўжалиги ишлаб чиқаришини яхшилаш;

Қишлоқ хўжалиги ландшафтининг 

агроўрмончилик ландшафтига айланиш кўламини кенгайтириш ва бунга кўмаклашиш;

Тупроқ деградациясининг олдини олиш ва маҳсулдор қишлоқ хўжалиги ландшафтларини тиклаш.
	Камида 1000 гектар ландшафт ишлаб чиқариш тизимларида ерни барқарор бошқариш амалиётлари билан қамраб олиниши 

(ГЭФнинг 4.3-асосий кўрсаткичи)


	КГДнинг мамлакатдаги гуруҳлари томонидан индивидуал лойиҳалар тўғрисидаги ҳисоботларнинг тақдим этилиши (натижалар тўғрисидаги оралиқ ва якуний Ҳисоботлар доирасида)

Йиллик мониторинг ҳисоботи, КГД глобал маълумотлар базаси

Мамлакат дастури шарҳи



	3-Стратегик ташаббус:
Кам углеродли энергия манбаларидан фойдаланишнинг қўшимча афзалликлари 

Мамлакат даражасидаги устувор йўналишлар:

Маҳаллий ҳамжамиятларга 

тикланадиган энергия ва энергия тежовчи технологияларини жорий этиш ҳамда ижтимоий-иқтисодий афзалликлар ва тирикчилик манбаларига эга бўлишга кўмаклашиш. 
	Маҳаллий технологиялар (масалан, биомасса, кичик ГЭС, қуёш энергияси каби тикланувчи энергия манбалари) асосида ўрнатилган қуввати камида 100 КВ бўлган тикланувчи энергия қурилмаларининг жорий этилиши.
Ҳамжамиятлар учун мўлжалланган, маҳаллий шароитларга мослаштирилган энергиядан фойдаланиш ечимларининг муваффақиятли намойиш этилган, кенг кўламда жорий этиш мумкин бўлган ва кўпайтириш мумкин бўлган камида 2 та типологияси.
Ҳамжамиятлар учун мўлжалланган, маҳаллий шароитларга мослаштирилган, муваффақиятли намойиш этилган, кенг кўламда жорий этиш мумкин бўлган ва кўпайтириш мумкин бўлган камида иккита энергиядан фойдаланиш ечими.
	КГДнинг мамлакатдаги гуруҳлари томонидан индивидуал лойиҳалар тўғрисидаги ҳисоботларнинг тақдим этилиши (натижалар тўғрисидаги оралиқ ва якуний Ҳисоботлар доирасида)

Йиллик мониторинг ҳисоботи, КГД глобал маълумотлар базаси

Мамлакат дастури стратегияси шарҳи (Миллий бошқарув қўмитасининг мулоҳазалари киритилган ҳолда)

	4-Стратегик ташаббус:
Кимёвий моддалар ва чиқиндиларни қайта ишлаш ҳамда утилизация қилиш бўйича маҳаллий миқёсдан глобал миқёсгача бўлган иттифоқлар 

Мамлакат даражасидаги устувор йўналишлар:

Қишлоқ хўжалигида кимёвий моддалардан фойдаланиш ҳажмини камайтириш/йўқ қилиш ва уларни биологик моддалар билан алмаштириш, такомиллаштирилган агротехнологияларни жорий этиш;

Чиқиндисиз иқтисодиёт тамойилларини илгари суриш.
	Ҳамжамиятлар учун мўлжалланган, маҳаллий шароитларга мослаштирилган биологик ҳимоя ечимлари ёки чиқиндисиз иқтисодиёт ёндашувларинигн муваффақиятли намойиш этилган, кенг кўламда жорий этиш ва кўпайтириш мумкин бўлган камида 2 та типологияси.


	КГДнинг мамлакатдаги гуруҳлари томонидан индивидуал лойиҳалар тўғрисидаги ҳисоботларнинг тақдим этилиши (натижалар тўғрисидаги оралиқ ва якуний Ҳисоботлар доирасида)

Йиллик мониторинг ҳисоботи, КГД глобал маълумотлар базаси

Мамлакат дастури шарҳи



	5-Стратегик ташаббус:
Шаҳар жойлар учун мўлжалланган барқарор ечимлар жорий этилишини тезлаштириш
Мамлакат даражасидаги устувор йўналишлар:
Ҳамжамиятларнинг шаҳар жойларда кўкаламзорлаштириш ишларини бошқариш, барқарор транспорт ва шаҳар ривожланишини такомиллаштириш борасидаги салоҳиятини юксалтириш. 
	Ҳамжамиятлар даражасидаги  камида 2 та ечим/ёндашув (шу жумладан, чиқиндилар ва кимёвий моддаларни қайта ишлаш ва утилизация қилиш, энергетика, транспорт,  сув тўплаш жойларини муҳофаза қилиш, экотизим хизматлари ва биологик хилма-хиллик) жорий этилиши.


	КГДнинг мамлакатдаги гуруҳлари томонидан индивидуал лойиҳалар тўғрисидаги ҳисоботларнинг тақдим этилиши (натижалар тўғрисидаги оралиқ ва якуний Ҳисоботлар доирасида)

Йиллик мониторинг ҳисоботи, КГД глобал маълумотлар базаси

Мамлакат дастури шарҳи



	6-Стратегик ташаббус:
Фуқаролик жамияти ташкилотлари-Ҳукумат-хусусий сектор иштирокидаги сиёсат ва режалаштириш масалалари бўйича мулоқот платформалари

	Ҳамжамиятларнинг миллий ва маҳаллий даражадаги сиёсатни ишлаб чиқишдаги  овози ҳамда вакиллик даражасини қўллаб-қувватлаш мақсадида 

фуқаролик жамияти ташкилотлари-Ҳукумат-хусусий сектор иштирокидаги мулоқот платформаларидан камида биттасининг мажлиси чақирилиши.  

Ижтимоий инклюзивликни таъминлаш гуруҳининг камида 10 та вакили (туб аҳоли, аёллар, ёшлар, ногиронлиги бор одамлар, фермерлар, бошқа муҳофазага муҳтож аҳоли қатламлари) мулоқот платформаларида самарали иштирок этиш.

Глобал миқёсдаги асосий экологик муаммолардан бири билан шуғулланадиган камида битта давлат-хусусий шерикчилик асосида ташкил этилган корхонага кўмаклашиш.
	КГДнинг мамлакатдаги гуруҳлари томонидан индивидуал лойиҳалар тўғрисидаги ҳисоботларнинг тақдим этилиши (натижалар тўғрисидаги оралиқ ва якуний Ҳисоботлар доирасида)

Йиллик мониторинг ҳисоботи, КГД глобал маълумотлар базаси

Мамлакат дастури шарҳи



	7-Стратегик ташаббус:
Ижтимоий инклюзивликни яхшилаш.

	КГДнинг камида 3 та лойиҳасига аёллар раҳбарлик қилиши ва/ёки уларнинг фаолиятига аёллар иштирокини кенгайтириш борасидаги аниқ механизмлар жорий этилиши.
КГДнинг камида 2 та лойиҳаси ёшлар билан ишлашнинг мақбул моделларини намойиш этиши.
	КГДнинг мамлакатдаги гуруҳлари томонидан индивидуал лойиҳалар тўғрисидаги ҳисоботларнинг тақдим этилиши (натижалар тўғрисидаги оралиқ ва якуний Ҳисоботлар доирасида)

Йиллик мониторинг ҳисоботи, КГД глобал маълумотлар базаси

Мамлакат дастурИ шарҳи



	8-Стратегик ташаббус:
Мониторинг ва баҳолаш ва билимларни бошқариш 

	Камида 2 та лойиҳанинг дастурни тузиш, амалга ошириш ва қарор қабул қилиш услубларида натижаларни бошқаришнинг ижтимоий иштирок механизмларидан фойдаланиш.
Маълумотларни самарали тўплаш, бошқариш ва таҳлил қилиш мақсадида, КГД маълумотлар базасини камида ҳар чоракада янгилаб бориш ва шу орқали дастур самарадорлиги ва билим тўплаш  жараёнидаги ютуқларни қўллаб-қувватлаш. 

Глобал экологик муаммолар тўғрисидаги билимлар етказилишини таъминлаш, технологиялар, восита ва ёндашувларни кўпайтриш мақсадида, глобал ва минтақавий даражаларда Жануб-Жануб форматидаги камида 1 та алмашинув.
	КГДнинг мамлакатдаги гуруҳлари томонидан индивидуал лойиҳалар тўғрисидаги ҳисоботларнинг тақдим этилиши (натижалар тўғрисидаги оралиқ ва якуний Ҳисоботлар доирасида)

Йиллик мониторинг ҳисоботи, КГД глобал маълумотлар базаси

Мамлакат дастурИ шарҳи




10. Миллий бошқарув қўмитасининг розилиги 
	Мамлакат дастури стратегиясининг 7-Ишчи босқичини ишлаб чиқиш, шарҳлаб бориш ва маъқуллашга жалб қилинадиган Миллий бошқарув қўмитаси аъзолари 

	Имзолар

	
	

	
	

	
	

	
	

	
	

	
	

	
	

	(Кераклигича қўшимча cатрлар қўшишингиз мумкин)
	


� Глобал экологик фонд 7-Ишчи босқичи ресурслари қуйидагилар йиғиндисидан иборат: (i) ГЭФ-7 асосий грантлари (Дастурларни бошқариш бўйича марказий гуруҳ томонидан ҳар йили самарадорлик, қўшма молиялаш, стратегик шерикликлар, Миллий бошқарув қўмитаси томонидан амалда ажратилган маблағлар ҳамда БМТ Лойиҳаларга хизмат кўрсатиш бошқармаси (UNOPS) томонидан кўрсатилган хизматлар асосида кўриб чиқилади); (ii) STAR тизими доирасида ажратилиши маъқулланган ресурслар; шунингдек, (iii) Харажатларни қоплаш ва қўшма молиялаштиришда иштирок этаётган учинчи томон (мамлакат,  минтақавий ва/ёки глобал даражаларда) маблағлари. Олтинчи Ишчи босқичидан ўзлаштирилмаган маблағлари қолган ГЭФ мамлакатлари бу маблағларни 7-Ишчи босқич стратегик ёндашуви асосида сарфлаши лозим бўлиб, бу – ГЭФ доирасидаги дастур йўналишлари ва кутилаётган натижаларнинг изчиллигини таъминлаш учун муҳим.  


 � ГЭФ 7-Ишчи босқичининг бошланғич концепцияси 2017 йилда маблағларни тўлдириш мақсадида ўтказилган ГЭФ-7 музокараларининг стратегик йўналишларига киритилган бўлиб, ГЭФ Бошқарув кенгашининг “ГЭФ Кичик грантлар дастури: ГЭФ-7ни амалга ошириш механизмлари” (GEF/C.54/05.rev), деб номланган ҳужжат билан 2018 йил июнида тасдиқланган.


� Агар матнда бошқача маъно кўрсатилмаган бўлса,  “ГЭФ КГД”, “Ўзбекистондаги ГЭФ КГД” ва “Дастур” атамалари ўзаро алмаштирилган ҳолда ишлатилиши мумкин.  


� 2020 йил 30 июнь ҳолатига кўра.


� Табиий экотизимлар ўзини-ўзи бошқарса, агро-экотизимлар бундай эмас. Одам экотизим, айниқса, қишлоқ хўжалиги ерлари билан боғлиқ бўлган бошқариш жараёнларига фаол аралашади. Қишлоқ хўжалиги майдонлари дунё ерларининг 38 фоизини эгаллаши ва мазкур ерларнинг аксарият қисми қайсидир даражада деградацияга учраганини инобатга олиб, ГЭФнинг асосий мақсадлардан бири – мазкур жараёнларни тўхтатишдан иборат. ГЭФнинг кейинги цикл давомида тупроқ деградацияси муаммосини ҳал қилиш борасидаги стратегиясида асосий урғу, аввало, агро-экотизимлар/ландшафтларга қаратилади. Шу боис биз мазкур атамадан стратегиямизда ҳам фойдаланамиз. ГЭФнинг тупроқ деградациясига қарши кураш стратегияси тўғрисидаги батафсил маълумот учун мана бу � HYPERLINK "https://www.thegef.org/gef/land_degradation/GEF-5_strategy" �вэб-саҳифага� мурожаат қилинг. 


� Илтимос, КГДнинг маҳаллий тадбирларини мослаштириш учун халқаро сув оқимлари билан боғлиқ бўлган мавжуд минтақавий лойиҳалар ҳамда халқаро сув оқимларига эга бўлган мамлакатлар томонидан қабул қилинган стратегик ҳаракат дастурларини ҳам кўрсатиб ўтинг. Айрим стратегик ҳаракат дастурлари тўғрисидаги маълумотлар учун мана бу вэб-саҳифага мурожаат қилинг: � HYPERLINK "http://iwlearn.net/publications/SAP" �http://iwlearn.net/publications/SAP� .


� Ўзбекистонда иқлим ўзгаришига қарши кураш борасидаги ҳаракатларни молиялаштириш, Мамлакат даражасидаги тадқиқот, 2016 йил, Иқтисодий ҳамкорлик ва тараққиёт ташкилоти (ИХҲТ).


� Вазир ўринбосари Шерзод Ходжаевнинг 2019 йил июлида Ўзбекистон энергетика соҳасидаги ислоҳотларга бағишлаб ўтказилган халқаро форумдаги тақдимоти асосида, манба: � HYPERLINK "https://www.gazeta.uz/ru/2019/07/18/energy/" �https://www.gazeta.uz/ru/2019/07/18/energy/�


� 2019 йил  23 октябрда қабул қилинган. 


� ЮСАИДнинг Ўзбекистонга таҳдид солаётган экологик омиллар тўғрисидаги ахбороти асосида. Манзил: � HYPERLINK "https://www.climatelinks.org/sites/default/files/asset/document/Uzbekistan_CRP_Final.pdf" �https://www.climatelinks.org/sites/default/files/asset/document/Uzbekistan_CRP_Final.pdf�


� Ўзбекистондаги экологик вазият ва табиий ресурслардан фойдаланиш тўғрисидаги миллий ҳисобот, 2007.


� Mirzabaev, Alisher & Goedecke, Jann & Dubovyk, Olena & Djanibekov, Utkur & Le, Quang Bao & Aw-Hassan, Aden. (2015). Economics of Land Degradation in Central Asia. ZEF Policy Briefs. 1-6.


� Ўзбекистон Республикаси Вазирлар Маҳкамасининг 2019 йил 11 июндаги 484-сонли қарори. Манзил: � HYPERLINK "https://lex.uz/docs/4372841" �https://lex.uz/docs/4372841�


� ГЭФ-ФАО Тўлақонли лойиҳа ҳужжати, лойиҳа коди GCP/UZB/004/GFF, GEF Project ID: 9190


� Ер/денгиз ландшафтларини танлаш ва баҳолаш тўғрисидаги қўлланма ҳужжатларга мурожаат қилинг.


� Бешинчи миллий ҳисобот, 7-бет, манзил � HYPERLINK "https://www.cbd.int/doc/world/uz/uz-nr-05-en.pdf" �https://www.cbd.int/doc/world/uz/uz-nr-05-en.pdf�


� Шу манба, 10-бет.


� “Марказий Осиёда ресурс тежовчи қишлоқ хўжалигини илгари суриш стратегиялари” мавзуидаги халқаро конференция ҳужжатлари, 2018 йил 5-7 сентябрь, д-р. Эмилио Гонзалес тақдимоти.


� 2016 йил 1 январь ҳолатига кўра, Ўзбекистон қишлоқ ва сув хўжалиги вазирлиги маълумоти.


� “Пластик моддалар ва чиқиндисиз иқтисодиёт”, ГЭФнинг Илмий-техникавий маслаҳат кенгаши ҳужжати, 2018 йил июнь.


� Шу манба 


� Мамлакат дастури стратегиясининг йиллик шарҳи Йиллик мониторинг ҳисоботи тақдим этилишига яқин бажарилиши мақсадга мувофиқ, негаки бу орқали мазкур икки жараён ўзаро  бир-бирини қўллаб-қувватлашига эришилади (тавсия қилинадиган муддат – май-июль ойлари).


� Мамлакат дастури стратегиясининг 7-Ишчи босқичи ўзгарувчан ҳужжат бўлиб, максимал даражадаги таъсирни таъминлаш мақсадида керакли тузатиш ва ўзгаришларни акс эттириш учун КГДнинг мамлакатдаги гуруҳи ва Миллий бошқарув қўмитаси томонидан вақти-вақти билан янгиланиб бориши мумкинлигини инобатга олинг. Мамлакат дастури стратегиясини янгилаш жараёни Мамлакат дастур стратегиясининг йиллик шарҳи доирасида  амалга оширилади.  


� Йиллик мониторинг жараёнига мамлакат даражасидаги маълумотларни ўз вақтида ва сифатли кўринишда тақдим этиб бориш мажбурий ҳисобланади. Глобал дастур сифатида бу – умумлаштирилган  ҳисоботни Дастурларни бошқариш бўйича марказий гуруҳ томнидан  ГЭФ, БМТТД ва бошқа манфаатдор томонларга етказиш имконини беради. 

